
Is é an cuspóir, tríd is tríd, atá agam mar Aire Cosanta ná Fórsaí Cosanta
nua-aimseartha a chothú a bheidh in ann freastal ar riachtanais an
Rialtais agus an phobail agus luach-ar-airgead a sholáthar. Is é sin fócas
an Pháipéir Bháin um Chosaint, an Chláir Rialtais agus an Ráitis Straitéise
seo, freisin.

Maidir leis an gClár Rialtais, is díol áthais é go bhfuil gach ceann de na tiomantais, a bheag nó a
mhór, i dtaca le Cosaint comhlíonta laistigh de shaolré an Chláir. Is teist é sin ar fhir agus ar mhná
na Roinne agus na bhFórsaí Cosanta.

Tá sé i gceist agam leanúint ar aghaidh le próiseas an nua-chóiriúcháin, ag tógáil ar an dul chun
cinn an-mhaith atá déanta go dtí seo, agus tionscadal an dílárúcháin a chur chun cinn.

Léiríonn comhaontú fadseasmhach an Rialtais maidir le suas le 850 comhalta de na Fórsaí
Cosanta a chur ar fáil chun tacú le hOibríochtaí údaraithe Tacaíochta Síochána na Náisiún
Aontaithe a thiomanta is atáimid don iltaobhachas, do shíocháin agus do shlándáil idirnáisiúnta,
don domhan atá i mbéal forbartha agus dár dtacaíocht do na Náisiúin Aontaithe.

Saincheist mhór ba ea caillteanas cumais éisteachta ach tá súil agam go ndéileálfar le formhór
gach éileamh neamhréitithe i mbliana agus ag costas ar an gcáiníocóir a bheidh i bhfad níos lú ná
an meastachán a rinneadh ar dtús.

Ar deireadh, tá sé tábhachtach an ról i dtaca le pleanáil éigeandála a tugadh don Roinn Cosanata
i ndiaidh imeachtaí an 11 Meán Fómhair 2001 a lua. Mar Chathaoirleach ar Thascfhórsa an
Rialtais um Pleanáil Éigeandála, tá freagracht orm as an bpleanáil éigeandála a chomhordú agus
a mhaoirsiú. Tá forbairt mhaith déanta ar na struchtúir agus socruithe a rinneadh, lena n-áirítear
an Oifig um Pleanáil Éigeandála, agus tá go leor dea-oibre ar siúl. Is é an fhís atá ann i gcónaí ná
go dtabharfaidh comhlachtaí Stáit freagra tapa agus éifeachtach ar aon éigeandáil mhórscála. Ní
mór bainistíocht éifeachtach i dtaca le gach gné den phleanáil éigeandála a bheith mar chuid de
shocruithe freagartha agus ar an gcaoi sin leibhéal ard muiníne a chothú i measc an phobail sna
socruithe sin.

Willie O’Dea T.D.
An tAire Cosanta

Iúil 2005

Brolloch



“Freastal ar riachtanais an
Rialtais agus an phobail trí
sheirbhísí cosanta agus
cosanta sibhialta ag luach-
ar-airgead a sholáthar agus
trí chomhordú agus
maoirseacht 0a dhéanamh
ar an bpróiseas pleanála
éigeandála”



Sa Ráiteas Straitéise seo táimid meáite ar an misean seo a leanas a bhaint amach:

“Freastal ar riachtanais an Rialtais agus an phobail trí sheirbhísí cosanta
agus cosanta sibhialta ag luach-ar-airgead a sholáthar agus trí chomhordú
agus maoirseacht a dhéanamh ar an bpróiseas pleanála éigeandála”

Chun freastal ar riachtanais an Rialtais agus an phobail, ní mór don eagraíocht, idir shibhialta
agus mhíleata, raon leathan cumas a fhorbairt agus a chothú agus seirbhísí agus aschuir éagsúla
eile a sheachadadh, anseo in Éirinn agus thar lear. Tugann an ráiteas misin sin orainn, freisin, é
sin a dhéanamh ar bhealach a thugann luach ar airgead agus atá éifeachtach agus éifeachtúil. 

Rud a bhí i gcroílár na n-éachtaí atá bainte amach againn go dtí seo is ea gur chruthaíomar
eagraíocht ardfheidhmíochta a bhí in ann a misean a bhaint amach agus a dualgas oibre agus a
róil a chomhlíonadh go hiomlán. Is eagraíocht é ina mbítear ag súil go mbainfidh daoine a
bpoitéinseal iomlán amach agus ina gcuirtear ar a gcumas é sin a dhéanamh agus ina dtugtar
aitheantas don diongbháilteacht agus don iarracht. Ní ligfimid na luachanna sin le sruth agus sinn
ag seoladh linn ar aghaidh.

Déanann an Ráiteas Straitéise seo agus Ráiteas Straitéise na bhFórsaí Cosanta cur síos ar an
méid a dhéanfaidh an Roinn agus na Fórsaí Cosanta chun go n-éireoidh leis an misean atá againn
agus ar an gcaoi a dtabharfaimid faoi sin. 

Leanfaimid orainn ag déanamh nuachóiriú ar an eagraíocht Cosanta faoi mar a leagtar amach sa
Pháipéar Bán um Chosaint – rud a dearbhaíodh tuilleadh sa Chlár Rialtais. Tá an próiseas cur-i-
ngníomh sin tar éis an eagraíocht Cosanta a athrú ó bhonn agus táimid meáite ar an dlús atá
faoin athrú sin a chothú mar go bhfuil an rath a bheidh orainn amach anseo ag brath air. 

Tugtar tús áite freisin do réimse na pleanála éigeandála agus leanfaimid orainn ag oibriú go dlúth
lenár gcomhghleacaithe i Ranna eile agus in údaráis phoiblí lena chinntiú go mbeidh socruithe
ann chun athbhreithniú, deimhniú, feabhsú agus forbairt leanúnach a dhéanamh ar fheidhm na
pleanála éigeandála.

Baineann dúshlán mór le dílárú cheanncheathrú na Roinne agus Cheanncheathrú na bhFórsaí
Cosanta ó Bhaile Átha Cliath agus is dúshlán é a bhfuilimid meáite ar a chur i ngníomh go rathúil.
Agus forbairt á déanamh againn ar ár gcuid pleananna, aithním go háirithe riachtanais na
státseirbhíseach sin a bheidh ag bogadh go Ranna eile a bheidh ag fanacht i mBaile Átha Cliath.
Tá go leor acu le heagraíocht na Cosanta le fada an lá agus is mór an obair atá déanta acu, idir
obair chrua agus díograis i leith na hoibre sin, chun na héachtaí atá déanta againn a bhaint
amach. Tá sé tábhachtach go dtugtar aghaidh ar na nithe atá ag déanamh imní dóibhsean agus
go bhfreastalaítear ar a gcuid riachtanas. 

Táim ag súil le bheith ag obair le mo chomhghleacaithe, idir shibhialta agus mhíleata, agus sinn
ag dul i ngleic leis na dúshláin a thiocfaidh chun cinn sa tréimhse amach romhainn.

Michael Howard
Ard-Rúnaí

Iúil 2005

DUALGAS

Tá gnéithe sibhialta agus míleata ag baint leis an Roinn agus bunaíodh í le hAcht na nAirí agus na
Rúnaithe 1924 a shannann di “riara agus gnó ... do thógáil, do thraenáil, d’eagrú, do choinneáil
suas, do ghléasra, do bhainistú, do smachtú, do rialú, agus do stiúrú na fórsaí cosanta míleata de
réir dlí”. Forálann an tAcht gurb é/í an tAire an ceann Roinne agus gurb é/í an tArd-Rúnaí
“príomhoifigeach” na Roinne. A bheag nó a mhór, is príomhchomhairleoir beartais don Aire é/í an
tArd-Rúnaí. Is é/í an tArd-Rúnaí an tOifigeach Cuntasaíochta reachtúil do gach caiteachas cosanta
freisin. Chuige sin, rinneadh údarás airgeadais a tharmligean cuid mhaith leis na Fórsaí Cosanta le
blianta beaga anuas, go háirithe i réimse an tsoláthair earraí agus seirbhísí. Déantar cur síos i
gCuid 2 ar ról Cheann Foirne na bhFórsaí Cosanta.

Tá an Roinn freagrach, freisin, as pinsin mhíleata a riaradh agus tá réimse freagrachtaí aici maidir
le Cosaint Shibhialta, Cumann Croise Deirge na hÉireann agus Coiste an Asgard.

Tar éis an mhéid a tharla ar an 11 Meán Fómhair 2001, chinn an Rialtas Oifig um Pleanáil
Éigeandála (OEP) a bhunú sa Roinn – oifig a dhéanfadh na nithe seo a leanas:

ról ceannasach a ghlacadh i bpleanáil éigeandála chun freagairt don bhagairt nua ón
sceimhlitheoireacht idirnáisiúnta agus ó aon ghéarú sa teannas idirnáisiúnta, lena n-áirítear
freagairtí ó na gníomhaireachtaí éagsúla a bhíonn i gceist a chomhordú;

ról maoirseachta a fheidhmiú maidir le pleanáil ama síochána d’fhonn an úsáid is fearr is
féidir a bhaint as acmhainní agus a chinntiú go dtagann na riachtanais éagsúla phleanála le
chéile.

Rinneadh cinneadh freisin go bhfágfaí na príomhfhreagrachtaí as feidhmeanna sonracha pleanála
éigeandála faoi na Ranna cuí Rialtais agus go gcomhoibreodh gach Roinn agus gníomhaireacht
Rialtais go hiomlán leis an OEP.

RÁITEAS MISIN

Léiríonn an ráiteas misin go hiomlán an dualgas atá ar an Roinn. Is é an misean atá againn:

Freastal ar riachtanais an Rialtais agus an phobail trí sheirbhísí cosanta agus cosanta
sibhialta ag luach-ar-airgead a sholáthar agus trí chomhordú agus maoirseacht a
dhéanamh ar an bpróiseas pleanála éigeandála.

Chun freastal ar riachtanais an Rialtais agus an phobail, ní mór don eagraíocht, idir shibhialta
agus mhíleata, raon leathan cumas a fhorbairt agus a chothú agus seirbhísí agus aschuir éagsúla
eile a sheachadadh, anseo in Éirinn agus thar lear. Tugann an ráiteas misin sin orainn, freisin, é
sin a dhéanamh ar bhealach a thugann luach ar airgead agus atá éifeachtach agus éifeachtúil.
Déanann an Ráiteas Straitéise seo agus Ráiteas Straitéise na bhFórsaí Cosanta cur síos ar an
méid a dhéanfaidh an Roinn agus na Fórsaí Cosanta chun go n-éireoidh leis an misean atá againn
agus ar an gcaoi a dtabharfaimid faoi sin.

An Roinn Cosanta Ráiteas Straitéise 2005-2007

6

Cuid 1:

Dualgas agus Misean



RÉAMHRÁ

Tá an eagraíocht Cosanta comhdhéanta de ghnéithe sibhialta agus míleata a bhfuil róil éagsúla
acu ach róil a bhíonn ag teacht lena chéile mar sin féin. Tá sé tábhachtach a thabhairt faoi deara
go mbíonn comhiarracht ón dá ghné sin de dhíth chun a chinntiú go n-éiríonn leis an eagraíocht.

Príomhfhócas an phróisis nuachóiriúcháin is ea a chinntiú go bhfuil struchtúir agus róil, idir
shibhialta agus mhíleata, na heagraíochta Cosanta ag teacht níos fearr lenár ndualgas agus lenár
misean. Tá an próiseas nuachóiriúcháin sin curtha ar aghaidh ag an bPáipéar Bán um Chosaint,
ag an gClár Rialtais agus tá cur síos déanta air i Ráitis Straitéise agus i dTuarascálacha Bliantúla i
ndiaidh a chéile. 

RÓL NA GNÉ SIBHIALTA DEN ROINN

Is é príomhról ghné shibhialta na Roinne ná tacú leis an Aire mar cheann Roinne agus comhairle
bheartais agus tacaíocht a sholáthar, go háirithe, faoi chúrsaí Cosanta, lena n-áirítear cúnamh le
dréachtú beartais agus le cur-i-ngníomh an bheartais faoi threoir an Aire. 

Tá roinnt ról sonrach ag an ngné shibhialta freisin, lena n-áirítear ábhar dlí, reachtaíochta agus
dlíthíochta agus beartas talún agus nithe gaolmhara a bhainistiú thar ceann an Aire; nithe a
bhaineann le hacmhainní daonna agus caidreamh tionsclaíochta na Roinne a bhainistiú; agus
seachadadh seirbhísí slándála, éigeandála agus pobail na bhForsaí Cosanta a chomhordú. Ina
theannta sin, soláthraíonn an ghné shibhialta idircheangal idir na Fórsaí Cosanta agus Ranna eile
an Rialtais, údaráis phoiblí, an AE agus ionadaithe pobail. Comhordaíonn an ghné shibhialta
beartas maidir le hoibríochtaí thar lear, i gcur chun cinn thiomantais na hÉireann do shlándáil
agus do choimeád síochána idirnáisiúnta agus tá freagracht thábhachtach straitéiseach uirthi, i
gcomhar leis an ngné mhíleata, as an bpleanáil éigeandála a chomhordú agus a mhaoirsiú. 

Déanann státseirbhísigh feidhmeanna bainistíochta airgeadais agus iniúchta i gcomhar le ról an
Ard-Rúnaí mar Oifigeach Cuntasaíochta agus cuirtear seirbhísí tacaíochta riaracháin ar fáil do na
Fórsaí Cosanta, lena n-áirítear párolla agus cláir mhóra infrastruchtúracha agus sholáthair agus
bainistíocht a dhéanamh ar thailte a úsáideann an ghné mhíleata. Rinneadh údarás airgeadais a
tharmligean cuid mhaith leis na Fórsaí Cosanta le blianta beaga anuas, go háirithe i réimse an
tsoláthair earraí agus seirbhísí. 

Ar deireadh, tá an ghné shibhialta freagrach as pinsin mhíleata a riaradh agus tá réimse
freagrachtaí aici maidir le Cosaint Shibhialta, Cumann Croise Deirge na hÉireann agus Coiste an
Asgard. 

AN GHNÉ MHÍLEATA AGUS SOCRUITHE ORDAITHE

Is éard atá i ngné mhíleata na Roinne ná Ceanncheathrú na bhFórsaí Cosanta, atá faoi cheannas
Cheann Foirne na bhFórsaí Cosanta. Tá an Ceann Foirne freagrach go díreach don Aire as
bainistíocht na bhFórsaí Cosanta tríd is tríd, lena n-áirítear freagracht as éifeachtacht,
éifeachtúlacht, eagrúmíleata agus eacnamaíocht a bhFórsaí Cosanta. Rinneadh foráil reachtúil le
cur ar chumas Cheann na Foirne dualgais a tharmligean leis an Leas-Cheann Foirne (Oibríochtaí)

agus an Leas-Cheann Foirne (Tacaíocht). Is príomhchomhairleoir míleata don Aire é/í Ceann na
Foirne.

Tarmligeann an tAire ordú míleata go díreach le hOifigigh Ghinearálta Ordaithe (GOC) na dtrí
bhriogáid dhúichíocha (Thoir, Theas agus Thiar), GOCanna Ionad Oiliúna na bhFórsaí Cosanta agus
an Aerchóir agus Oifigeach Brataí Ordaithe na Seirbhíse Cabhlaigh. I gcleachtas, cuirtear
saincheisteanna a bhaineann le hordú trí Cheann na Foirne de ghnáth. Ciallaíonn sé sin gur ag
Ceann na Foirne atá rialú oibríochtúil na bhFórsaí Cosanta ó lá go lá agus tá sé freagrach go
díreach don Aire as sin.

RÓIL NA BHFÓRSAÍ COSANTA

Is iad róil na bhFórsaí Cosanta:

an Stát a chosaint ar fhorrántacht armtha; ós rud é gur teagmhas é sin, braithfidh
ullmhúcháin lena fheidhmiú ar mheasúnú leanúnach an Rialtais ar an timpeallacht slándála
agus chosanta;

cuidiú leis an gcumhacht shibhialta (rud a chiallaíonn cuidiú, nuair a éilítear sin, leis an
nGarda Síochána, ar a bhfuil an fhreagracht phríomhúil as dlí agus ord, lena n-áirítear
slándáil inmheánach an Stáit a chosaint);

páirt a ghlacadh in oibríochtaí tacaíochta síochána ilnáisiúnta, bainistíochta géarchéime
agus faoisimh dhaonnúil chun tacú leis na Náisiúin Aontaithe agus faoi shainordú na NA,
lena n-áirítear misin slándála reigiúin arna n-údarú ag na NA;

seirbhís chosanta iascaireachta a sholáthar de réir oibleagáidí an Stáit mar bhall den AE;
agus,

cibé dualgas eile a shannfar ó am go chéile a dhéanamh, e.g. cuardach agus tarrtháil,
seirbhís aer-otharchairr, seirbhís aeriompair Aireachta, cúnamh i gcás tubaiste nádúrtha nó
eile, cúnamh maidir le seirbhísí riachtanacha a chothabháil, cúnamh le dul i ngleic le
truailliú ola san fharraige.

Nuair nach mbíonn siad i mbun oibríochtaí míleata sa bhaile nó thar lear, díríonn formhór na n-
eagraíochtaí cosanta ar oiliúint agus ullmhúchán seachas ar sheirbhísí neamh-mhíleata a
sholáthar. Tá leibhéil an-ard oiliúna agus ullmhúcháin bainte amach ag na Fórsaí Cosanta le
blianta beaga anuas agus ag an am céanna cuireann siad raon leathan seirbhísí ar fáil do
ghníomhaireachtaí agus Ranna eile Rialtais. 

AN COISTE BAINISTÍOCHTA STAITÉISÍ

Is éard atá sa Choiste Bainistíochta Straitéisí (SMC) ná comhchoiste sibhialta-míleata a
dhéileálann le saincheisteanna móra beartais. Is iad comhaltaí an SMC ná an tArd-Rúnaí
(Cathaoirleach), Ceann na Foirne, an bheirt Leas-Cheann Foirne agus an bheirt Rúnaithe Cúnta de
chuid na Roinne. Bíonn Oifigeach Ginearálta Ordaithe an Aerchóir agus Oifigeach Brataí Ordaithe
na Seirbhíse Cabhlaigh i láthair maidir le saincheisteanna a mbíonn tionchar acu ar a gcuid
seirbhísí féin. 

ACMHAINNÍ COSANTA

Is mór an ní é an misean Cosanta a sheachadadh agus éilítear acmhainní an-suntasach chuige
sin, idir acmhainní daonna, trealamh, talamh, fhoirgnimh agus acmhainní airgeadais. 

Ag deireadh 2004, bhí 11,829 duine san iomlán fostaithe leis an Roinn Cosanta lena n-áirítear
an Buanfhórsa Cosanta (Arm, Seirbhís Chabhlaigh agus Aerchór), fostaithe sibhialta agus
státseirbhísigh. 

An Buanfhórsa Cosanta (PDF) 10,500

Fostaithe Sibhialta* 917

Státseirbhísigh (coibhéisí iomlánaimseartha) 412

Iomlán: 11,829

* Agus iad ar dualgas go príomha le hionaid mhíleata ar fud na tíre, cuireann na fostaithe sibhialta réimse seirbhísí oibre ginearálta,
ceirdeanna agus eile ar fáil.

Chomh maith leis sin, tá 12,000 comhalta (páirtaimseartha) ag seirbheáil san Fhórsa Cúltaca
Cosanta agus tá thart ar 6,000 óglach Cosanta Sibhialta ann. 

Nuair a ghlactar an PDF, an RDF, fostaithe sibhialta, státseirbhísigh agus óglaigh chosanta
sibhialta san áireamh, tá nach mór 30,000 duine san iomlán ag an eagraíocht Cosanta. 

Tá luach 550m de shócmhainní trealaimh agus stoic mhíleata ag na Fórsaí Cosanta. Áirítear
orthu sin raon leathan trealaimh nua a cuireadh ar fáil le blianta beaga anuas de bhun an phróisis
nuachóiriúcháin, lena n-áirítear longa agus aerárthaí, Iompróirí Armúrtha Pearsanra nua agus raon
leathan trealamh cosanta eile. Tá gá leis an infheistíocht sin chun a chinntiú go bhfuil an
acmhainn ag na Fórsaí Cosanta chun a róil a chomhlíonadh.

Bainistíonn an Roinn Cosanta portfóilió mór maoine agus talún, 8,500 heicteár (talamh sa
Churrach, i nGleann Uí Mháil, Co. Chill Mhantáin agus Campa Chill Uird, Co. Chorcaí go príomha)
agus tá 27 ionad míleata aici atá sealbhaithe go buan lena n-áirítear 7 mbeairic sa Churrach,
aerdhróm i mBaile Domhnaill agus bunáit na Seirbhíse Cabhlaigh in Inis Sionnach i gCuan
Chorcaí. Áirítear ar phortfóilió na Roinne Cosanta sócmhainní in 99 áit ar fud na tíre agus, ina
theannta sin, tógtar áitribh ar chíos in 170 áit eile le húsáid ag an bhFórsa Cúltaca Cosanta.

Don bhliain 2005, ba 758m an t-ollchaiteachas measta faoin Vóta Cosanta agus ba 170m an
t-ollchaiteachas faoi Vóta na bPinsean Airm. Tá mionsonraí faoi chaiteachas Vóta na Cosanta
leagtha amach de réir catagóra san Aguisín. 

AN TIMPEALLACHT SLÁNDÁLA AGUS COSANTA

Tá an beartas cosanta agus cur-i-ngníomh agus acmhainniú an bheartais sin bunaithe ar
mheasúnú leanúnach agus réadúil na timpeallachta cosanta agus slándála. 

Ina leith sin, measaimid é go bhfuil Éire ag feidhmiú i dtimpeallacht lena mbaineann baol íosta
slándála, ach nár mhór, tar éis ar tharla an 11 Meán Fómhair 2001, buamálacha Mhaidrid agus
imeachtaí níos déanaí, na bagairtí nua ón sceimhlitheoireacht idirnáisiúnta agus an baol maidir le
teannas níos géire idirnáisiúnta a ghlacadh san áireamh. Sa tréimhse amach romhainn, is cosúil i
bhfad gur le sceimhlitheoireach a bhainfidh na baoil sin seachas ó ghnáthbhagairtí míleata.

Meastar an bhagairt dhíreach ar Éirinn ó ionsaí sceimhlitheoireachta idirnáisiúnta a bheith íseal.
Tá an eagraíocht Cosanta agus an pobal níos leithne pleanála éigeandála, áfach, ag leanúint ar
aghaidh ag forbairt pleananna cuimsitheacha chun déileáil le gach teagmhas féideartha.

Ní mór don soláthar pleanála agus cosanta ár dtiomantas sna NA, ár rannpháirtíocht i bhforbairt
Beartas Slándála agus Cosanta Eorpach agus ár mballraíocht sa Chomhpháirtíocht Síochána a
ghlacadh san áireamh freisin.

FÓCAS AR CHUSTAIMÉIRÍ

Sa Roinn Cosanta creidimid go bhfuil dualgas orainn seirbhís a thabhairt do mhuintir na hÉireann
chomh maith agus atáimid in ann agus go bhfuil siad i dteideal caighdeáin arda, i dtéarmaí na
seirbhísí atá á gcur ar fáil againn agus an bealach a chuirfimid na seirbhísí sin ar fáil. Tá cruth
tugtha ag na luachanna seo do Ráitis Straitéise chomhleantacha na Roinne, dár Chairt do
Chustaiméirí agus dár bPlean Gnímh um Sheirbhís do Chustaiméirí agus dár gcuid pleananna gnó
bliantúla. Ar deireadh thiar thall, braitheann caighdeán ár seirbhíse do chustaiméirí ar an gcaoi a
gcuirimid iad sin ar fad i bhfeidhm ó lá go lá. Is é sin atá i gceist againn le fócas ar chustaiméirí.

Cuid 3:

Cúinsí timpeallachta agus fócas ar chustaiméirí



Cumhdaíonn na cuspóirí atá leagtha amach thíos na haschuir a chaithfimid a sholáthar, na
gníomhartha a chaithfimid a dhéanamh agus na cumais a chaithfimid a chruthú agus a bhainistiú
má táimid chun ár ndualgas a chur i gcrích agus ár misean a bhaint amach. 
Le haghaidh gach ceann de na spriocanna leagaimid amach straitéisí agus táscairí feidhmíochta.
Tá siad sin sonrach agus fócasaithe ar thorthaí sa chaoi is gur féidir a gcur i bhfeidhm a thomhas
níos éasca agus gníomh réititheach a dhéanamh, más gá. Tabharfar na cuspóirí, na straitéisí agus
na táscairí sin isteach inár bpróiseas leanúnach bliantúil pleanála sibhialta agus míleata, agus i
measc na bpríomhghnéithe díobh tá pleananna bliantúla a ullmhú lena gceadú ag leibhéal an Ard-
Rúnaí nó Cheann na Foirne de réir mar is cuí, monatóireacht agus athbhreithniú leanúnach a
dhéanamh ar dhul chun cinn, agus tuairisciú rialta don Aire.

Is iad na cuspóirí sin:

Cuidiú le slándáil an Stáit go príomha i gcoinne bhagairt na forrántachta armtha agus
seirbhísí eile a chur ar fáil de réir mar a bhíonn gá leo, agus ar an gcaoi sin cuidiú leis an
leas polaitiúil agus eacnamaíoch (an Cuspóir Slándála);

Comhordú feidhmeanna pleanála éigeandála a chothú ar fud gach Roinne Rialtais agus
údarás phoiblí leasmhar eile agus maoirseacht a dhéanamh ar an bpróiseas pleanála
éigeandála i gcoitinne (an Cuspóir Pleanála Éigeandála);

Leanúint ar aghaidh le nuachóirú na feidhme Cosanta trí chur-i-ngníomh an Pháipéir Bháin
um Chosaint agus tionscnamh nuachóirithe gaolmhar (Cuspóir an Pháipéir Bháin);

Comhairle agus tacaíocht bheartais a chur ar fáil i dtaca leis an gcosaint shibhialta (Cuspóir
na Cosanta Sibhialta); agus,

An chomhairle agus an tacaíocht bheartais is fearr is féidir a chur ar fáil don Aire Cosanta i
dtaca le bainistíocht Cosanta agus raon iomlán tacaí corparáideacha a chur ar fáil (an
Cuspóir Comhairle agus Tacaíochta Beartais).

RÉAMHRÁ

Is iad na príomh-aschuir a bhaineann leis an gcuspóir seo ná measúnú agus comhairle i dtaca le
bagairtí, comhairle i dtaca le beartas gaolmhar a chur ar an Aire, agus tacaíocht straitéiseach do
na Fórsaí Cosanta. Tacaíonn na haschuir sin le cumas teagmhasach, cumas oibriúcháin thar lear
agus seirbhísí tacaíochta Rialtais a chur ar fáil.

MEASÚNÚ AGUS COMHAIRLE I DTACA LE BAGAIRTÍ

Leanann an Coiste Slándála Náisiúnta ardleibhéil, a bhfuil ionadaíocht ag an Roinn agus ag na
Fórsaí Cosanta air, ar aghaidh ag déanamh anailíse ar an mbagairt ar leibhéil náisiúnta agus
idirnáisiúnta. Sa chomhthéacs sin, cinnteoidh an cur chuige a ghlacfaimid go mbeidh an fhaisnéis
is fearr is féidir ar fáil don Aire Cosanta agus don Rialtas i dtaca le forbairtí reatha agus forbairtí
atá ag teacht chun cinn sa timpeallacht chosanta agus slándála, sa chaoi is gur féidir cinntí a
dhéanamh faoi sholáthar cosanta. 

I gcoinne an chúlra sin, tá an eagraíocht Cosanta tiomanta do chumais chosanta a oireann don
imthoisc bhagartha a sholáthar, laistigh den leibhéal inmharthana acmhainní tríd is tríd, agus
aithníonn sí go mbeidh freagairtí eile beartais, freagairtí polaitiúla, dioplómaitiúla, sibhialta nó
eacnamaíocha oiriúnach freisin. Bhí sé sin ina phríomhfhócas freisin sa Pháipéar Bán um
Chosaint agus baineann tábhacht nach beag leis maidir lena chinntiú gur féidir an cuspóir
slándála a bhaint amach.

SLÁNDÁIL INMHEÁNACH

Is bunchloch í slándáil an Stáit agus baineann gnéithe náisiúnta (nó inmheánacha) agus
idirnáisiúnta léi, lena n-áirítear imní faoi sceimhlitheoireacht idirnáisiúnta nó faoi theannas
idirnáisiúnta a bheith ag géarú.

Ó lá go lá, is iad an tAire Dlí agus Cirt, Comhionannais agus Athchóirithe Dlí agus an Garda
Síochána atá freagrach as an tslándáil imheánach. Tá ról tábhachtach ag an Roinn Cosanta,
áfach, maidir le cúnamh a sholáthar, nuair a iarrtar sin, don chumhacht shibhialta (ATCP). Tá sé
ríthábhachtach go mbíonn ar chumas na bhFórsaí Cosanta freagairt d’iarratais den chineál sin. Tá
sé ríthábhachtach freisin go n-aithnítear gnéithe trasnúla na slándála agus go ndéantar na
struchtúir agus na socruithe atá ann faoi láthair ag leibhéal Rialtais, ag leibhéal idir-Roinne agus
ag leibhéal oibríochtúil idir an Garda Síochána agus na húdaráis mhíleata a chothabháil d’fhonn
pleanáil agus seachadadh comhtháite seirbhíse a chinntiú.

Ina leith sin, tá laghdú tagtha ar an mbagairt inmheánach ar an tslándáil náisiúnta a bheadh
bunaithe ar an oileán seo. De réir mar a thagann laghdú ar an mbagairt sin, áfach, tá méadú
tagtha ar an mbagairt phoitéinsiúil ón sceimhlitheoireacht idirnáisiúnta (cé go meastar an bhagairt
a bheith íseal faoi láthair) agus tá tionchair aige sin ar an tslándáil inmheánach. Ag féachaint dó
sin, tá athbhreithniú mionsonraithe ar chúnaimh éagsúla na bhFórsaí Cosanta do ghníomhaíochtaí
cumhachta sibhialta tugtha chun críche agus rinneadh mionathruithe agus athdháileadh
acmhainní. Leanfar ar aghaidh le hathbhreithniú leanúnach ar rólanna ATCP i gcomhthéacs an
measúnaithe leanúnaigh ar an timpeallacht slándála, timpeallacht atá ag síorathrú, agus déanfar
athruithe de réir mar is cuí.

AN CUSPÓIR SLÁNDÁLA:

CUIDIÚ LE SLÁNDÁIL AN STÁIT GO PRÍOMHA I GCOINNE BHAGAIRT NA FORRÁNTACHTA
ARMTHA AGUS SEIRBHÍSÍ EILE A CHUR AR FÁIL DE RÉIR MAR A BHÍONN GÁ LEO,
AGUS AR AN GCAOI SIN CUIDIÚ LEIS AN LEAS POLAITIÚIL AGUS EACNAMAÍOCH.



SLÁNDÁIL IDIRNÁISIÚNTA

Tá an fhreagracht tríd is tríd ar an Aire Gnóthaí Eachtracha as beartas slándála idirnáisiúnta.
Tacaíonn an tAire Cosanta agus na heagraíochtaí Cosanta leis an mbeartas sin agus tá a ról ag
fás trí fhorbairt leanúnach Bheartas Slándála agus Cosanta na hEorpa (ESDP) arna leathnú faoi
Chomhbheartas Slándála agus Eachtrach an AE.

Tá an beartas slándála agus cosanta idirnáisiúnta múnlaithe ag beartas neodrachta míleata na
hÉireann, ag ról gníomhach polaitiúil agus oibríochtúil ag tacú leis na NA, ag geallúintí do Chóras
Socruithe Cúltaca na Náisiún Aontaithe (UNSAS – a bhfuil suas le 850 comhalta pearsanra geallta
againn dó), ag forbairtí an AE agus ár gcomhaltacht den Chomhpháirtíocht Síochána (PfP).

Is gné lárnach de bheartas eachtrach na hÉireann rannpháirtíocht i misin choinneála síochána
thar lear agus is gné thábhachtach iad maidir le hoibleagáidí idirnáisiúnta na hÉireann a
chomhlíonadh mar bhall de na NA agus den AE. Tacaíonn Éire go láidir le socruithe
comhoibritheacha do chomhshlándáil. Tá beartas na hÉireann, ina leith sin, le fáil i gCairt na NA
agus i bpríomhaíocht na Comhairle Slándála i dtaca le síocháin agus slándáil idirnáisiúnta a
chothú. Ní ghlacann Éire páirt in aon Oibríocht Tacaíochta Síochána thar lear nach mbíonn
údaraithe ag Comhairle Slándála na NA. Is gné lárnach an ceanglas sin maidir le sainordú a
bheith faighte ó na NA do rannpháirtíocht in aon oibríocht tacaíochta síochána sa rud sin ar a
dtugtar na Trí ghlas. 

Is léir tiomantas traidisiúnta agus leanúnach na hÉireann do na NA ónár dtiomantais nach beag
d’Oibríochtaí Tacaíochta Síochána faoi stiúir agus faoi shainordú na NA. I láthair na huaire is é an
tiomantas is mó atá ag Éirinn thar lear ná an tiomantas don oibríocht tacaíochta síochána faoi
stiúir na NA sa Libéir (UNMIL). Tá 434 comhalta pearsanra san iomlán ag seirbheáil mar chuid
d’Fhórsa Mearfhreagartha Cheannfort an Fhórsa in UNMIL. Tiocfaidh rannpháirtíocht na hÉireann
sa mhisean sin chun críche in 2006. Tá baint mhór ag Éirinn le misean KFOR, a bhfuil sainordú
ann dó ó na NA agus atá faoi stiúir NATO, i gCosobhó, áit a bhfuil os cionn 200 comhalta
pearsanra againn. Tá comhaltaí pearsanra na hÉireann ag seirbheáil i roinnt áiteanna sa Mheán-
Oirthear agus i roinnt misean in áiteanna eile.

Tá Éire ag cuidiú go mór (os cionn 50 comhalta pearsanra) le hOibríocht EUFOR ‘Althea’ (faoi stiúir
an AE), misean a leanann ar aghaidh ó mhisean SFOR, a bhí faoi stiúir NATO agus a raibh
sainordú ann ó na NA dó, chun na Boisnia agus na Heirseagaivéine.

Leanfaidh Éire ar aghaidh ag cur tacaíochtaí den chineál sin ar fáil amach anseo, rud ar chuir Ard-
Rúnaí na NA fáilte roimhe agus a dheimhnigh sé nuair a bhuail sé leis an Aire Cosanta agus é ar
cuairt chun na hÉireann in 2004.

Tá roinnt forálacha i dtaca le slándáil agus cosaint sa Bhunreacht Eorpach. Áirítear orthu sin,
comhsholáthar cosanta, leathnú ar na tascanna a bhféadfaí tabhairt fúthu lasmuigh den Aontas trí
tharraingt ar shócmhainní sibhialta agus míleata (ar a dtugtar “Tascanna Petersberg”); bonn
treisithe dlí don Ghníomhaireacht Chosanta Eorpach; féidearthacht do na Ballstáit sin ar mian leo
comhoibriú struchtúrtha buan a fhorbairt i réimse na cosanta, laistigh de chreat an Aontais; agus
clásal dlúthpháirtíochta chun comhchúnamh a chur chun oibre i gcás ionsaí sceimhlitheoireachta,
tubaiste nádúrtha nó tubaiste arna cúiseamh ag duine.

Ba é aidhm an Rialtais i rith na gcainteanna ná a chinntiú go bhféadfadh Éire leanúint ar aghaidh,
faoi théarmaí an Bhunreachta Eorpaigh, ag glacadh páirte i ngach gné de Chomhbheartas
Slándála agus Eachtrach an AE – a bhfuil comhbheartas slándála agus cosanta ina dhlúthchuid de
– agus ag an am céanna bunghnéithe ár mbeartais thraidisiúnta i dtaca le neodracht mhíleata a
chothú. Baineadh é sin amach ina iomláine.

I bhfianaise thoradh na gcainteanna agus ag glacadh leis go ndéanfar an Bunreacht a dhaingniú,
beidh na prionsabail agus na seasaimh seo a leanas ina dtreoir do phleanáil agus do
ghníomhartha na Roinne Cosanta agus na bhFórsaí Cosanta: 

Ní bheidh aon tiomantas do chomhchosaint ag Éirinn;

Sa chás go ndéanann an Bunreacht Eorpach foráil do chomhchúnamh – cosúil le
comhthiomantas cosanta, nó clásal dlúthpháirtíochta – cinnfidh Éire a freagairt féin a
bheidh ag teacht lenár mbeartas traidisiúnta i dtaca le neodracht mhíleata;

Leanfaidh Éire ar aghaidh ag cinneadh, ar bhonn cás-ar-chás, cén uair ba chóir páirt a
ghlacadh in oibríochtaí bainistíochta géarchéimeanna ESDP. Beidh feidhm fós leis na Trí
Ghlas, rud a chiallaíonn go mbeidh gá i gcónaí leis na gnáthcheanglais, eadhon, cinneadh
Rialtais, cead na Dála agus údarú na NA;

D’aon ghuth, i gcónaí, a dhéanfar gach cinneadh de chuid an AE i dtaca le cúrsaí slándála
agus cosanta a mbeidh baint ag Éirinn leo;

I reimsí ina mbeifí ag tabhairt faoi thionscnaimh nua nach mbeadh gach Ballstát páirteach
iontu, cosúil le tús a chur le comhoibriú struchtúrtha buan, déanfaidh Éire a cinneadh
náisiúnta féin cibé ar chóir bheith rannpháirteach nó nár chóir;

Bíonn Éire páirteach i gcreat na Gníomhaireachta Cosanta Eorpaí. Le cinneadh náisiúnta, ar
bhonn cás-ar-chás, a ghlacfar páirt i dtionscadail shonracha;

Déanfar an cosc Bunreachtúil ar rannpháirtíocht na hÉireann i gcomhchosaint de chuid an
AE a athdhearbhú le leasú ar an mBunreacht a chuirfidh an Rialtas chun cinn.

I gcás go mbeidh an tAontas ag gluaiseacht i dtreo a chumais mhíleata a fhorbairt, mar shampla,
i réimsí cosúil le Gnéithe Mearfhreagartha (‘Cathghrúpaí’), déanfaidh Éire a cinneadh féin i dtaca
le rannpháirtíocht, cinneadh a bheidh ag teacht lenár mbeartas traidisiúnta i dtaca le neodracht
mhíleata.

Ag teacht leis sin, léirigh Éire ag an gComhdháil um Thiomantas Cumais Mhíleata i mí na Samhna
2004 go rabhamar toilteanach dul i mbun cainteanna le comhpháirtithe ag féachaint do
rannpháirtíocht phoitéinsiúil sa tionscnamh sin. 

Chinn an Rialtas freisin Grúpa Idir-Rannach a bhunú chun scrúdú a dhéanamh ar iarmhairtí
beartais, reachtaíochta agus oibriúcháin a bhainfeadh le rannpháirtíocht fhéideartha i nGnéithe
Mearfhreagartha. Tá an Grúpa sin ag scrúdú raon saincheisteanna a eascraíonn as rannpháirtíocht
fhéideartha na hÉireann, mar aon le saincheisteanna níos leithne a bhaineann le lonnú
chomhaltaí pearsanra na bhFórsaí Cosanta thar lear. Cuirfear toradh na hanailíse sin in iúl don
Rialtas sna míonna beaga amach romhainn. 

Ní bheadh ciallachais ag baint le rannpháirtíocht dár mbeartas traidisiúnta i dtaca le neodracht
mhíleata, nó do na Trí Ghlas. Maidir le rannpháirtíocht na hÉireann in oibríocht bhainistíochta
géarchéime, cinneadh náisiúnta a bheadh ann i gcónaí, faoi réir na ngnáthcheanglas, eadhon
cinneadh Rialtais, faomhadh Dála agus údarú na NA. 

SEIRBHÍSÍ EILE

Faoi mar a luadh thuas, nuair nach mbíonn siad i mbun oibríochtaí míleata sa bhaile nó thar lear,
díríonn formhór na n-eagraíochtaí cosanta ar oiliúint agus ullmhúchán seachas ar sheirbhísí
neamh-mhíleata a sholáthar. Tá leibhéil an-ard oiliúna agus ullmhúcháin bainte amach ag na
Fórsaí Cosanta le blianta beaga anuas agus ag an am céanna cuireann siad raon leathan seirbhísí
ar fáil do ghníomhaireachtaí agus Ranna eile Rialtais. Leanfar ar aghaidh leis sin.

AN CUSPÓIR SLÁNDÁLA

Athbhreithniú leanúnach ar an timpeallacht chosanta
agus slándála agus comhairle a chur ar fáil

Comhairle ábhartha, thráthúil ar ardchaighdeán a
chur ar fáil

MEASÚNÚ AGUS COMHAIRLE I DTACA LE BAGAIRT

Athbhreithniú ar thiomantas slándála ATCP na
bhFórsaí Cosanta

Athbhreithniú le bheith tugtha chun críche faoi
Mhí na Nollag 2005

Comhairle don Aire i dtaca le rannpháirtíocht
na bhFórsaí Cosanta i misin údaraithe na NA

Comhairle ábhartha, thráthúil ar ardchaighdeán a
chur ar fáil

NA

Riaradh a dhéanamh ar nósanna imeacha
faofa do lonnuithe na bhFórsaí Cosanta thar
lear

Nósanna imeachta faofa a thabhairt chun críche
in am is i dtráth de réir cheanglais an Rialtais
agus an Oireachtais

Obair na bhFórsaí Cosanta i dtaca le Headline
Goal

Ar fáil go leanúnach

ESDP

Comhairle don Aire i dtaca le beartas a chur
le chéile agus freagairtí poitéinsiúla

Comhairle ábhartha, thráthúil ar ardchaighdeán a
chur ar fáil

Freagairt/soláthar éigeandála éifeachtach á
soláthair ag na Fórsaí Cosanta

Éileamh ar na Fórsaí Cosanta i ról tacaíochta éigeandála
sonraithe i bpleananna gníomhaireachtaí stiúrtha

PLEANÁIL ÉIGEANDÁLA

Comhordú ar fhreagairt na bhFórsaí Cosanta Na cumais agus na hinniúlachtaí riachtanacha coinnithe
ag na Fórsaí Cosanta. Fophleanna cuí i bhfeidhm

SLA Aonad Aerthacaíochta an Gharda Síochána SLA ag feidhmiú go sásúil

SLA Iascaigh SLA ag feidhmiú go sásúil

SLA do Shlándáil Mhara Dréacht-SLA le bheith aontaithe faoi lár 2005.

COMHAONTUITHE I DTACA LE LEIBHÉAL SEIRBHÍSE (SLA)

Clár Comhpháirtíochta Aonair 2004-2005 (IPP) Tugtha chun críche

Cláir bhreise Tugtha chun críche de réir mar is gá

PFP

STRAITÉISÍ TÁSCAIRÍ FEIDHMÍOCHTA

SEIRBHÍSÍ EILE

Ullmhúcháin do rannpháirtíocht in oibríochtaí
tacaíochta síochána ilnáisiúnta

Éifeachtacht agus éifeachtúlacht mhéadaithe na
rannpháirtíochta agus feabhsuithe i dtéarmaí
idiroibritheachta.

SLA Seirbhísí Mara Dréacht-SLA le bheith aontaithe faoi dheireadh
Mheán Fómhair 2005.

SLA Aer-otharchairr An Dréacht-SLA reatha le bheith sínithe go
foirmiúil faoi lár 2005



RÉAMHRÁ

Tá an cuspóir seo agus an Cuspóir Slándála nasctha go dlúth le chéile. Rinneadh cur síos ar
dhualgas na Roinne maidir le pleanáil éigeandála agus pleanáil in am síochána i Roinn 1. Is iad
na príomh-aschuir a bhaineann leis an gcuspóir sin ná tacaí a bheith á gcur ar fáil ag an Oifig
shibhialta-mhíleata um Pleanáil Éigeandála do Thascfhórsa an Rialtais um Pleanáil Éigeandála,
comhordú an Ghrúpa Oibre Idir-Rannach um Pleanáil Éigeandála, agus maoirseacht a dhéanamh
ar an bpróiseas pleanála éigeandála.

FREAGAIRT

Mar chuid den fhreagairt ar imeachtaí an 11 Meán Fómhair 2001, bhunaigh an Rialtas Tascfhórsa
um Pleanáil Éigeandála, faoi chathaoirleacht an Aire Cosanta agus le cuidiú na hOifige nua um
Pleanáil Éigeandála (OEP) – comhoifig shibhialta-mhíleata – de chuid na Roinne agus Grúpa Oibre
Idir-Rannach um Pleanáil Éigeandála.

Tagann Tascfhórsa an Rialtais le chéile go minic chun athbhreithniú a dhéanamh ar na
saincheiseanna éagsúla freagartha agus pleanála éigeandála, chun tuairisciú don Rialtas agus
chun freagairt chomhordaithe agus éifeachtach d’éigeandálacha ar scála móra a chinntiú.
Tuairiscíonn an tAire, mar chathaoirleach ar Thascfhórsa an Rialtais, don Rialtas go rialta.

Táthar ag leanúint ar aghaidh le rólanna reatha na Rann i leith socruithe sonracha pleanála
éigeandála agus tá athbhreithniú déanta ar phleananna éigeandála reatha i bhfianaise forbairti
reatha faoi choimirce an Tascfhórsa agus an Ghrúpa Oibre. Is díol suntais é an próiseas ó thaobh
an leibhéil an-ard comhoibrithe idir gach Roinn Rialtais, údaráis phoiblí leasmhara eile, an Roinn
Cosanta agus na Fórsaí Cosanta.

Tugann an tAire Cosanta, mar chathaoirleach ar Thascfhórsa an Rialtais um Pleanáil Éigeandála,
treoir ar fáil a nascann páirteachas gníomhach an Rialtais leis an bpróiseas pleanála éigeandála.
Leanann Tascfhórsa an Rialtais ar aghaidh ag stiúradh comhordú beartais agus maoirseacht ar
phleanáil éigeandála. Spreagann sé cur chuige réamhghníomhach ag Ranna agus ag údaráis
phoiblí leasmhara eile a bhfuil ról acu i dtaca le forbairt bheartais do réimsí pleanála, bainistíochta
agus freagartha éigeandála. 

Cuireann Tascfhórsa an Rialtais fóram ar fáil chun imní a léiriú i dtaca le saincheisteanna pleanála
éigeandála agus chun réiteach ar an imní sin a chothú. Tugann sé sin deis do Ranna agus
d’údaráis phoiblí leasmhara oibriú go dlúth lena chéile d’fhonn a chinntiú go ndéantar pleanáil,
bainistíocht agus freagairt éigeandála éifeachtach agus chomhtháite a sholáthar. Tá an comhordú
ardleibhéil sin tábhachtach chun a chinntiú go ndéantar aon bhearnaí nó trasnáil a shonrú go
luath agus céimeanna riachtanacha a ghlacadh chun iad a chur ina gceart. Is fóram éifeachtach
freisin é chun éascaíocht a dhéanamh do chur i láthair na hanailíse ar thimpeallacht na mbagairtí.
Tugann na dreamanna sin atá freagrach as cúrsaí slándála, an Garda Síochána go príomha, eolas
don Aire Cosanta agus do chomhaltaí Thascfhórsa an Rialtais i dtaca leis an measúnú ar
bhagairtí.

I dteannta tacaíocht a chur ar fáil do Thascfhórsa an Rialtais, comhordaíonn an Oifig um Pleanáil
Éigeandála obair an Ghrúpa Oibre Idir-Rannaigh um Pleanáil Éigeandála agus tá sé ag forbairt a
róil mhaoirseachta trí oibriú leis na Ranna cuí Rialtais agus le húdaráis phoiblí leasmhara eile
d’fhonn feidhmeanna éagsúla pleanála éigeandála an Rialtais a chinntiú. 

AN CUSPÓIR PLEANÁLA ÉIGEANDÁLA: 

COMHORDÚ FEIDHMEANNA PLEANÁLA ÉIGEANDÁLA A CHOTHÚ AR FUD GACH
ROINNE RIALTAIS AGUS ÚDARÁS PHOIBLÍ LEASMHAR EILE AGUS MAOIRSEACHT A
DHÉANAMH AR AN BPRÓISEAS PLEANÁLA ÉIGEANDÁLA I GCOITINNE.



Príomhfhócas eile atá ag na struchtúir sin is ea a chinntiú go bhfuil an fhaisnéis atáthar a chur ar
fáil do na meáin agus don phobal dírithe ar thuiscint a fhorbairt faoi na saincheisteanna agus na
freagairtí dóchúla a bheadh de dhíth i gcás éigeandáil ar bith.

Oibríonn Tascfhórsa an Rialtais, an Grúpa Oibre Idir-Rannach agus an Oifig um Pleanáil Éigeandála
go dlúth le Seirbhís Faisnéise an Rialtais agus le hOifigigh Phreasa agus Faisnéise na Rann
Rialtais agus na n-údarás poiblí leasmhar eile chun naisc a chothú maidir le socruithe a thabhairt
cothrom le dáta agus a chomhordú chun déileáil le fiosruithe faoi phleanáil éigeandála agus
bainistíocht éigeandála ó na meáin mar aon le faisnéis agus comhairle don phobal. 

Cur chuige níos réamhghníomhaí a chothú i
leith sheoladh na pleanála éigeandála trí
idirghníomhú le príomhlucht leasa eile i Ranna
eile Rialtais agus in údaráis phoiblí leasmhara.

Timpeallacht éascaitheachta a chothú agus
muinín níos fearr sa phróiseas pleanála
éigeandála a fhorbairt.

Na tacaíochtaí riachtanacha a chur ar fáil do
Thascfhórsa an Rialtais um Pleanáil
Éigeandála, faoi chathaoirleacht an Aire
Cosanta, agus don Ghrúpa Oibre Idir-Rannach
um Pleanáil Éigeandála.

Clár teagmhála pleanála éigeandála a bhunú agus
a chothabháil trí chruinnithe rialta Thascfhórsa an
Rialtais um Pleanáil Éigeandála agus an Grúpa
Oibre Idir-Rannach um Pleanáil Éigeandála.

Maoirseacht a dhéanamh ar na socruithe
pleanála éigeandála i Ranna Rialtais agus in
údaráis phoiblí atá faoi choimirce na rann sin

Cruinnithe rialta agus leanúint ghníomhach na
saincheisteanna a thagann chun cinn.

Tuairiscí rialta a sholáthar don Rialtas.

Meicníochtaí dearbhúcháin a ghlacadh chun
feabhsú leanúnach na bhfeidhmeanna
pleanála éigeandála a chothú laistigh de
Ranna Rialtais agus d’údaráis phoiblí
leasmhara eile

Athbhreithnithe rialta agus bailíochtú shocruithe
freagartha agus pleanála éigeandála an Rialtais trí
chláir fhoirmiúla bhliantúla mhaoirseachta

An tríú timthriall maoirseachta le bheith tugtha
chun críche faoi dheireadh 2005

Treoir Straitéiseach Pleanála Éigeandála (SEPG)
a chur ar fáil do Ranna Rialtais agus d’údaráis
phoiblí leasmhara eile agus é mar chuspóir ag
an treoir sin bainistíocht éifeachtach an
phróisis phleanála éigeandála a bhaint amach

(Eisíodh an chéad cháipéis Treorach i mí na Nollag
2004)

Sonróidh athbhreithniú rialta aon treoir eile ar gá
don Ghrúpa Oibre Idir-Rannach um Pleanáil
Éigeandála forbairt a dhéanamh uirthi, agus
eiseofar a leithéid de réir mar is gá

AN CUSPÓIR PLEANÁLA ÉIGEANDÁLA
STRAITÉISÍ TÁSCAIRÍ FEIDHMÍOCHTA



RÉAMHRÁ

Is iad na príomh-aschuir a bhaineann leis an gcuspóir seo ná bainistíocht a dhéanamh ar an
bpróiseas cur-i-ngníomh agus tríd an bpróiseas sin a chinntiú go gcruthaítear eagraíocht
inacmhainne agus inmharthana Cosanta atá in ann freastal ar na riachtanais a bhíonn ann sa tír
seo agus thar lear.

AN PÁIPÉAR BÁN

Pléann an Páipéar Bán, arna fhaomhadh ag an gClár Rialtais, gach gné den soláthar agus den
eagrú cosanta agus leagann sé amach an beartas Cosanta do thréimhse an Rialtais go dtí 2010
ag iarraidh leibhéil chuí cumais chosanta a chinntiú ag féachaint don timpeallacht
shíorathraitheach chosanta agus slándála sa tír seo agus thar lear. 

Leagann an Páipéar Bán béim ar an ngá atá ann a chinntiú go mbíonn Fórsaí Cosanta ag Éirinn
eagraithe go gnásúil, inacmhainne agus inmharthana agus in ann rólanna athbhreithnithe a
fheidhmiú arna leagan amach ag an Rialtas.

Chun freastal ar an imthoisc nua, leagadh próiseas athstruchtúrúcháin amach do na Fórsaí
Cosanta leis na ceithre phríomhsprioc seo a leanas:

Fórsa éadrom coisithe a chur ar fáil ag a mbeadh leibhéal cuí cumais ilairm;

Fórsaí agus cumais leordhóthanacha a chur ar fáil chun freastal ar riachtanais sa tír seo
agus chun a gcion a dhéanamh go suntasach thar lear;

Fórsa níos comhtháite ag a mbeadh trealamh níos fearr ná mar a bhí ann i 2000 a chur i
bhfeidhm;

Acmhainní leordhóthanacha suntasacha a sholáthar do threalamh agus d’infrastruchtúr
laistigh den leibhéal reatha leithdháilte airgeadais, a bheag nó a mhór.

Éilíonn na spriocanna sin go gcruthófar eagraíocht mhíleata atá cothrom agus solúbtha ag a
mbeadh doimhneacht leordhóthanach i dtéarmaí pearsanra, foirceadail, oiliúna agus trealaimh
chun freastal ar riachtanais mheasta amach anseo. Measadh gur tús maith a bhí san eagraíocht
mar a bhí sí ach go bhfuil gá le próiseas athraithe leanúnaigh le cinntiú go mbeidh cumais
éifeachtacha agus éifeachtúla chosanta ag an Stát a oireann dá chuid riachtanas.

Leagann an Páipéar Bán amach mórphleananna nua d’fhorbairt na bhFórsaí Cosanta ó thaobh
líon comhaltaí, struchtúir, agus spárálacha párolla, arna gcruthú mar chuid den phróiseas cur-i-
ngníomh, a infheistiú i dtrealamh agus i mbonneagar nua. Tá na pleananna sin curtha i ngníomh.

Maidir leis na spárálacha párolla a baineadh amach, móide acmhainní ó dhíol maoine nach raibh
ag teastáil do riachtanais mhíleata, tá siad tar éis maoiniú a dhéanamh ar chlár infheistíochta
leanúnach, nach bhfacthas a leithéid riamh, i dtrealamh, i bhfoirgneamh nua agus sa bhonneagar
a ghabhann leo. Is é cuspóir na gclár sin ná a chinntiú go bhfuil an trealamh agus an bonneagar
is gá ag na Fórsaí Cosanta chun a róil a chomhlíonadh.

Tugann an Páipéar Bán aitheantas don tábhacht a bhaineann le gairmeacha dúshlánacha agus
luachmhara a thairiscint do phearsanra na bhFórsaí Cosanta. Chuige sin, forálann sé do phlean
cuimsitheach atá cothrom le dáta a ullmhú don Chóras Bainistíochta Pearsanra Comhtháite

CUSPÓIR AN PHÁIPÉIR BHÁIN: 

LEANÚINT AR AGHAIDH LE NUACHÓIRÚ NA FEIDHME COSANTA TRÍ CHUR-I-NGNÍOMH
AN PHÁIPÉIR BHÁIN UM CHOSAINT AGUS TIONSCNAMH NUACHÓIRITHE GAOLMHAR.



(IPMS) chun aghaidh a thabhairt ar an tsaincheist seo agus ar shaincheisteanna eile. I
gcomhthéacs Dul Chun Cinn a Chothú, tá príomhghnéithe den IPMS á gcur i ngníomh anois.
Tógfar ar an dul chun cinn sin sa tréimhse amach romhainn nuair a dhéanfar forbairt ar Straitéis
Acmhainní Daonna na bhFórsaí Cosanta a chuirfidh an creat ar fáil tríd is tríd chun dul i ngleic le
saincheistenna pearsanra, lena n-áirítear na saincheisteanna sin a tháinig chun solais san IPMS.
Sa chomhthéacs sin freisin, tabharfar scéim phinsin d’iontrálaithe nua sna Fórsaí Cosanta chun
críche i gcomhthéacs an Achta nua um Aoisliúntas na Seirbhíse Poiblí (Forálacha Ilghnéitheacha)
2004.

Forálann an Páipéar Bán freisin go mbeidh an straitéis tríd is tríd maidir le forbairt an Fhórsa
Chúltaca Chosanta bunaithe ar thuarascáil an Ghrúpa Stiúrtha speisialta a cuireadh le chéile sa
bhliain 1999. Lainseáladh plean cur-i-ngníomh i mí Iúil 2004 agus beidh thart ar shé bliana de
dhíth ar an bpróiseas chun é a thabhairt chun críche.

Rinneadh moltaí sa Pháipéar Bán, freisin, i dtaca le struchtúir agus socruithe don ghné shibhialta.
Tá na moltaí sin curtha i ngníomh.

Tá sé beartaithe athbhreithniú ar an dul chun cinn i dtaca le cur-i-ngníomh an Pháipéir Bháin a
thabhairt chun críche in 2006.

Comhairle agus tacaíocht bheartais a chur ar
fáil don Aire

Comhairle ábhartha, thráthúil ar ardchaighdeán a
chur ar fáil

Clár Infheistíochta agus Trealaimh na
bhFórsaí Cosanta:

Clár 2005

Clár 2006

Clár 2007

Curtha i ngníomh faoi dheireadh 2005

Curtha i ngníomh faoi dheireadh 2006

Curtha i ngníomh faoi dheireadh 2007

Straitéis Bhainistíochta Acmhainní Daonna na
bhFórsaí Cosanta a fhorbairt

Foilsithe faoi dheireadh 2007

Atheagrú an Fhórsa Chúltaca Curtha i ngníomh de réir sceideal an phlean

Athbhreithniú ar an bPáipéar Bán Athbhreithniú tugtha chun críche faoi dheireadh
2006

CUSPÓIR AN PHÁIPÉIR BHÁIN
STRAITÉISÍ TÁSCAIRÍ FEIDHMÍOCHTA



Is é an príomh-aschur a bhaineann leis an gcuspóir seo ná comhairle agus tacaíocht bheartais a
chur ar fáil don Aire.

Tar éis achtú an Achta um Chosaint Shibhialta 2002, tugadh an fhreagracht as bainistiú na
Cosanta Sibhialta ag leibhéal náisiúnta do Bhord bainistíochta arna cheapadh ag an Aire Cosanta
faoin Acht. Beidh ionadaíocht ar an mbord ag gach príomhlucht leasa agus ag saineolas
seachtrach. Faoin Acht, tá sé d’oibleagáid ar an mBord pleananna i dtaca le forbairt straitéiseach
a chur le chéile agus a chur faoi bhráid an Aire. Beidh an fhreagracht as an mbeartas Cosanta
Sibhialta, áfach, fós ar an Aire Cosanta, agus beidh an tArd-Rúnaí mar Oifigeach Cuntasaíochta
fós i dtaca le Deontas-i-gCabhair don Bhord.

De réir chinneadh an Rialtais, tá feidhm na Cosanta Sibhialta i lár a díláraithe go Ros Cré agus
táthar ag súil leis an dílárú sin a bheith tugtha chun críche in 2005.

AN CUSPÓIR COSANTA SIBHIALTA: 

COMHAIRLE AGUS TACAÍOCHT BHEARTAIS A CHUR AR FÁIL I DTACA LEIS AN GCOSAINT
SHIBHIALTA.

Comhairle agus tacaíocht bheartais a chur ar
fáil don Aire

Comhairle ábhartha, thráthúil ar ardchaighdeán a
chur ar fáil

Comhairle agus tacaíocht a chur ar fáil don
Chosaint Shibhialta

Déileáil le saincheisteanna in am is i dtráth agus
ar bhealach gairmiúil

AN CUSPÓIR COSANTA SIBHIALTA
STRAITÉISÍ TÁSCAIRÍ FEIDHMÍOCHTA



RÉAMHRÁ

Is iad na príomh-aschuir a bhaineann leis an gcuspóir seo ná comhairle agus tacaíocht bheartais
a chur ar fáil don Aire, tacaí corparáideacha, bainistíocht éifeachtach a dhéanamh ar acmhainní
daonna, airgeadais, talún agus eile na Roinne, bainistíocht dlíthíochta, athchóiriú reachtaíochta
agus seirbhísí den scoth a chur ar fáil do chustaiméirí inmheánacha agus seachtracha na Roinne.

Cuireann an Roinn agus na Fórsaí Cosanta comhairle agus tacaíocht ar fáil don Aire chun cuidiú
leis a chuid dualgas a chomhlíonadh. Áirítear air sin, laistigh de chreat bunreachtúil agus reachtúil
agus trí phróiseas gníomhach pleanála gnó, bainistíocht na Roinne agus an bhFórsaí Cosanta,
comhairle bheartais a chur ar fáil, cuidiú le cur-le-chéile agus agus forbairt beartais, cur-i-
bhfeidhm beartais agus ordú na bhFórsaí Cosanta.

Is é an príomhfhócas ná a dhearbhú don Aire agus don Rialtas go bhfuil, laistigh den chreat
leathan beartais, reachtaíochta agus acmhainní ina n-oibrímid, cúrsaí Cosanta bainistithe go
maith, go mbaintear úsáid cheart as acmhainní agus gur féidir leis na cumais atá againn ár
ndualgas a chomhlíonadh agus ár misean a bhaint amach. 

Trasnaíonn an cuspóir straitéiseach seo agus na cuspóirí straitéiseacha eile thuas a chéile, gan
amhras. Is amhlaidh atá go háirithe i ndáil leis an tslándáil náisiúnta agus idirnáisiúnta, le pleanáil
éigeandála agus le nuachóiriú na Cosanta nuair is tacaíocht agus comhairle bheartais atá i gceist
le go leor de na haschuir.

DÍLÁRÚ

Tar éis gur ghlac an Rialtas le Tuarascáil ón nGrúpa um Chur-i-nGníomh an Dílárúcháin (DIG) an
19 Samhin 2004, tá ceanncheathrú na Roinne i measc na n-eagraíochtaí sin is túisce a
athlonnófar lasmuigh de Bhaile Átha Cliath; is é sin an Droichead Nua i gcás na Roinne Cosanta.
Déanfar cuid de Cheanncheathrú na bhFórsaí Cosanta (DFHQ) a athlonnú go dtí an Droichead
Nua freisin agus rachaidh an chuid is mó de go dtí an Currach. Molann Tuarascáil an DIG gur
chóir an dá athlonnú a bhainistiú le chéile ar bhealach comhtháite agus táimid ag leanúint orainn
ar an mbonn sin.

COMHPHÁIRTÍOCHT AGUS COMHRÉITEACH IS EADRÁIN

Agus sinn ag déanamh forbartha ar ár gcur chuige straitéiseach le blianta beaga anuas, tá am
agus acmhainní caite againn le dul i gcomhairle le comhaltaí foirne sibhialta agus míleata i dtaca
le struchtúir chomhpháirtíochta a fhorbairt.

Tá struchtúir ghníomhacha chomhpháirtíochta leagtha síos ina bhfuil comhaltaí foirne na
státseirbhíse, fostaithe sibhialta na Roinne, agus le gairid, na Fórsaí Cosanta rannpháirteach. I
measc shochair an phróisis tá comhthusicint níos fearr ar ghnó na Cosanta agus ar an gcaoi ar
féidir é a chur chun cinn, cumarsáid níos fearr inmheánach agus sheachtrach, pleanáil agus cur-i-
bhfeidhm seirbhísí do chustaiméirí a fhorbairt, pleanáil níos fearr chomhshaoil, agus bunú fóram
inar féidir le bainisteoirí agus comhaltaí foirne saincheisteanna a réiteach ar bhealach
déthaobhach a sheachnaíonn coinbhleachtaí ag an leibhéal is ísle is féidir. Mar achoimre, tá
buntáistí ann do bhainisteoirí agus don fhoireann agus do na daoine sin a bhfreastalaímid orthu.

AN CHOMHAIRLE AGUS AN TACAÍOCHT BHEARTAIS IS FEARR IS FÉIDIR A CHUR AR

Is é an aidhm atá leis ná tógáil ar an dul chun cinn atá déanta, go príomha i dtaca le cumarsáid
inmheánach agus sheachtrach agus seirbhís do chustaiméirí.

Cuireann Scéim um Chomhréiteach agus Eadráin na bhFórsaí Cosanta (C&A) réimse fóram ar fáil
don bhainistíocht Chosanta plé a dhéanamh le cumainn ionadaíocha na bhFórsaí Cosanta, laistigh
den scóp ionadaíochta, faoi thionchar chur-i-bhfeidhm ár gcuid cuspóirí straitéiseacha, go háirithe
cur-i-bhfeidhm an Pháipéir Bháin, a bhfuil codanna de á gcur i bhfeidhm anois i gcomhthéacs Dul
Chun Cinn a Chothú.

An Straitéis Acmhainní Daonna (HR) agus an Straitéis Oiliúna agus Forbartha 2004-2008

Faoi mar a luann Ráitis Straitéise agus an Páipéar Bán roimhe seo, tá bainistíocht agus forbairt na
foirne ríthábhachtach chun cumas eagraíochtúil a chruthú. Tá aird speisialta tugtha ag an Roinn
agus ag na Fórsaí Cosanta ar an tsaincheist seo le blianta beaga anuas.

I gcás na gné sibhialta, d’eascair príomhghnéithe na straitéise nua acmhainní daonna as próiseas
mionsonraithe comhairliúcháin ina raibh gach comhalta foirne rannpháirteach. I measc
príomhghnéithe dár straitéisí Acmhainní Daonna agus Oiliúna agus Forbartha tá roghnúchán trí
agallamh d’ardú céime, tá an Córas Forbartha agus Bainistíochta Feidhmíochta (PMDS) ina
chúigiú bliain faoi láthair sa Roinn Cosanta, agus rinneadh infheistíocht mhór i gcúraí oiliúna agus
forbartha le cinntiú go dtugtar an deis don fhoireann a bpoitéinseal iomlán a bhaint amach.

Ba í an Roinn Cosanta an chéad Roinn Rialtais a fuair an Gradam Feabhas Trí Dhaoine sa bhliain
2001 agus tá an gradam sin á fháil aici seasta ó shin i leith. Bhain Aonad Oiliúna agus Forbartha
na Roinne creidiúnú ISO 9001:2000 amach freisin. 

Ach PMDS a bheith leathnaithe chun fostaithe sibhialta a chumhdach, beidh sochair á gcur ar fáil
aige do gach comhalta foirne lena mbaineann sé agus don eagraíocht.

Tugadh cuntas ar Straitéis Acmhainní Daonna na bhFórsaí Cosanta thuas (féach faoin
gceannteideal Cuspóir an Pháipéir Bháin) agus baineann tábhacht mhór léi.

COMHIONANNAS

Is é an beartas atá againn ná comhionannas deiseanna agus cóireála a chur ar fáil do gach
comhalta foirne agus leanfaimid orainn ag cothú an chomhionannais agus ag tacú le tionscnaimh
chun comhionannas deiseanna a bhaint amach sa tseirbhís phoiblí. Creidimid nach amháin go
dtugann an cur chuige leathan atá á ghlacadh againn aitheantas agus ráthaíocht do chearta
comhionanna do gach comhalta foirne ach go gcinntítear chomh maith go dtugaimid deis dóibh a
bpoitéinseal iomlán a bhaint amach agus an cion is fearr is féidir a dhéanamh do ráthúlacht na
heagraíochta.

Is príomhthiomantas inár bPlean Gnímh um Sheirbhís do Chustaiméirí gach céim réasúnach a
ghlacadh chun comhionannas rochtana a sholáthar go gach custaiméir dár gcuid.

TUARASCÁIL DOYLE A CHUR I BHFEIDHM

Cé go bhfuil beartais agus nósanna imeachta foirmiúla ag na Fórsaí Cosanta i dtaca le ciapadh
gnéis agus bulaíocht ó mhí Feabhra 1996, tháinig an tsaincheist i mbéal an phobail in 2001. I mí

Lúnasa 2001 bunaíodh grúpa speisialta sibhialta-míleata, faoin Dr Eileen Doyle, chun na
saincheisteanna a tháinig chun cinn a scrúdú. 

Chuir an Dr Doyle agus a grúpa a dtuarascáil, Challenge of the Workplace, faoi bhráid an Aire
Cosanta i mí an Mhárta 2002. Rinne an tuarascáil moltaí a bhí dírithe ar dhéileáil le bulaíocht
agus le hiompraíocht eile neamh-inghlactha agus iad a chosc.

De bhun na tuarascála, bunaíodh Grúpa Monatóireachta Neamhspleách, faoi chathaoirleacht an
Dr Doyle, chun a chinntiú go ndéanfaí an tuarascáil a chur i ngníomh. An 24 Meán Fómhair
2004, d’fhoilsigh an tAire tuarascáil an Ghrúpa, Response to the Challenge of a Workplace, mar
fhreagairt ar an gcéad tuarascáil. Déanann an tuarascáil sin cur síos ar an dul chun cinn a
baineadh amach ó 2002 i leith. Tá an tuarascáil sách dearfach agus cuireann sé eolas ar fáil
faoin dul chun cinn iarbhír agus intomhaiste a baineadh amach. Leagann sé amach, freisin, réimsí
a bhfuil obair bhreise de dhíth orthu agus sonraíonn sé conas a dhéanfar an obair a bheidh le
déanamh agus cén chaoi a ndéanfar í. Ag an seoladh, thug an tAire ar an eagraíocht na moltaí a
rinneadh a chur i ngníomh, lena n-áirítear athbhreithniú neamhspleách eile agus iniúchadh a
dhéanamh, tráth nach déanaí ná 2007, ar dhul chun cinn laistigh de na Fórsaí Cosanta. 

SEIRBHÍSÍ AIRGEADAIS AGUS BAINISTÍOCHT AIRGEADAIS

SEIRBHÍSÍ AIRGEADAIS

Is trí Bhrainse Airgeadais na Roinne a chuirtear seirbhísí airgeadais ar fáil agus tá éiteas maidir le
seirbhís do chustaiméirí seanbhunaithe. Leagfar béim ar sheirbhís ar ardchaighdeán a sholáthar
do chustaiméirí inmheánacha agus seachtracha, lena n-áirítear párollaí a ullmhú d’fhostaithe, idir
mhíleata agus sibhialta, íoc pinsean agus aiscí le comhaltaí na bhForsaí Cosanta atá ar scor,
Iarshaighdiúirí Chogadh na Saoirse agus sliocht comhaltaí foirne atá ar shlí na fírinne, beartas
pinsean a chur le chéile agus a fhorbairt, íoc gach cuntas i leith earraí agus seirbhísí a chuirtear ar
fáil do na Fórsaí Cosanta agus don Roinn, taifid airgeadais a choimeád agus Cuntais
Leithghabhála bhliantúla na Roinne a ullmhú, agus cuidiú le riachtanais faisnéise na Roinne a
bhaint amach. Leagfar béim níos mó ar an ngné dheireanach sin i rith shaolré an Ráitis Straitéise
seo agus go háirithe i gcomhthéacs an tionscadal um Chreat Faisnéise Bainistíochta a bheith
tugtha chun críche.

CREAT UM FHAISNÉIS BHAINISTÍOCHTA

Táthar ag dul ar aghaidh le córais nua cuntasaíochta agus bainistíochta airgeadais a shuiteáil ar
fud na státseirbhíse i gcomhthéacs an Chreata um Fhaisnéis Bhainistíochta (MIF).

Ag teacht leis sin, tá forbairt MIF sa Roinn Cosanta agus sna Fórsaí Cosanta faoi lánseol, agus tá
struchtúir bainistíochta tionscadal agus foireann ghairmiúil i bhfeidhm ar fud na heagraíochta.
Soláthróidh feidhmiú an MIF sochair shuntasacha i dtéarmaí córas feabhsaithe cuntasaíochta
agus faisnéise bainistíochta. Éascóidh na córais bearta feidhmíochta freisin trí thagairt do tháscairí
comhaontaithe réadúla agus soláthróidh siad ardán sochair ar ar féidir athbhreithnithe ar
chaiteachas a bhaineann an luach is fearr as an airgead a bhunú.

D’éiligh an clár MIF tiomantas suntasach acmhainní airgeadais, daonna agus ICT ar fud na
heagraíochta Cosanta, idir shibhialta agus mhíleata. 

INIÚCHÓIREACHT INMHEÁNACH

Is éard atá in Aonad Iniúchóireachta Inmheánaí na Roinne ná aonad neamhspleách a
thuairiscíonn go díreach don Ard-Rúnaí. Mar sholáthraí seirbhíse, leanann an Rannóg go dlúth na
Caighdeáin Chleachtais Ghairmiúil a leagann an Institiúid Iniúchóirí Imheánacha amach trí
ghníomhaíocht comhairliúcháin agus dearbhúcháin oibiachtúil agus neamspleách a chur ar fáil
don lucht bainistíochta, idir shibhialta agus mhíleata, gníomhaíocht atá dírithe ar luach a chur le
hobríochtaí na Roinne agus iad a fhorbairt trí éifeachtacht an phróisis bhainistíochta, rialaithe
agus stiúrtha riosca sa Roinn a mheas agus a fheabhsú.

Oibríonn an Rannóg sin de réir plean bliantúil iniúchtaí a bhíonn faofa ag an Ard-Rúnaí agus
déanann Coiste Iniúchóireachta na Roinne obair na Rannóige a athbhreithniú go leanúnach. Duine
ó lasmuigh den Roinn atá mar chathaoirleach ar an gCoiste, agus is iad baill eile an Choiste ná
beirt Rúnaithe Cúnta na Roinne, Ceann na Seirbhísí Corparáide, an Cuntasóir Gairmiúil, An Leas-
Cheann Foirne (Tacaíocht) agus Stiúrthóir Riaracháin na bhFórsaí Cosanta.

Tá baint ag an Rannóg Iniúchóireachta Inmheánaí, freisin, le moltaí Thuarascáil Mullarkey a chur i
ngníomh. Moltaí iad sin a bhaineann le rialachas na Rann. Tá comhordú déanta ag an Roinn seo
ar mheasúnú ar na córais rialaithe inmheánacha airgeadais sa Roinn agus rinneadh éascaíocht do
phróiseas measúnachta riosca lasitigh den Roinn a thabhairt isteach. Feidhmíonn an Rannóg
Iniúchóireachta Inmheánaí agus an Coiste Iniúchóireachta faoi réir na gcaighdeán a leagtar amach
i dTuarascáil Mullarkey. 

STRAITÉIS STAITISTICÍ/SONRAÍ

Is struchtúir agus socruithe cuimsitheacha iad na struchtúir agus socruithe atá i bhfeidhm faoi
láthair ag leibhéal Idirnáisiúnta, Rialtais agus Idir-Rannach agus tá cuntas tugtha orthu roimhe seo
faoi Chuspóir na Cosanta agus faoi Chuspóir na Pleanála Éigeandála. Tá freastal maith á
dhéanamh ar riachtanais Sonraí/Staitisticí seachtracha chun beartas Cosanta a chur le chéile, ach
déanfar athbhreithniú leanúnach ar riachtanais faoi mar a luaitear.

Maidir le freastal ar riachtanais sonraí Ranna eile Rialtais go háirithe i dtaca le hobair thras-
eagraíochtúil, ina mbíonn ról suntasach ag ionchur na Roinne Cosanta, tá éascaíocht déanta dó
sin trí Chomhaontuithe i dtaca le Leibhéal Seirbhíse (SLA), i measc nithe eile. Tugann na
comhaontuithe sin ar an eagraíocht Cosanta aschuir shonracha a dhéanamh agus táthar i mbun
sonraí a bhaineann leis na haschuir sin a bhailiú ar bhonn leanúnach. De réir mar a thiocfaidh
forás ar na SLAnna sin agus ar chomhaontuithe eile le himeacht ama agus de réir mar a dhéanfar
straitéisí sonraí/staitisticí a fhorbairt, tiocfaidh forás, freisin, ar riachtanais sonraí agus faisnéise
staisticiúla úsáideoirí eile agus, dá bhrí sin, tiocfaidh forás ar an eagraíocht Cosanta. Beidh an
cumas maidir le freastal ar na riachtanais sin ag brath ar chomhoibriú leanúnach ó úsáideoirí eile i
dtaca le riachtanais a shonrú agus ó thaobh na heagraíochta Cosanta de, beidh sé ag brath ar
shonraí cuí imheánacha a bheith ann.

Tá cur-i-ngníomh leanúnach an Pháipéir Bháin, a bhfuil cuntas tugtha air roimhe seo,
ríthábhachtach do rath na heagraíochta Cosanta agus de bhrí sin, mar aon le forbairtí eile cosúil
le SLAnna, tá ár straitéis sonraí/staitisticí dírithe go príomha ar chumais agus córais sonraí
inmheánacha a fheabhsú. Sa chomhthéacs sin, tá cur-i-ngníomh MIF ríthábhachtach chun a
chinntiú go mbíonn faisnéis chuí ar fáil chun measúnú a dhéanamh ar bheartas, chun beartas a
chur le chéile agus chun monatóireacht a dhéanamh. Tá cur-i-ngníomh MIF ag dul ar aghaidh go

maith cheana féin; tá spriocdhátaí a bhaineann lena thabhairt chun críche leagtha amach thíos.
Ag teacht le treoirlínte an Bhoird Náisiúnta Staidrimh i dtaca le straitéisí/sonraí foirmiúla agus le
Straitéis 2003-2008 an Bhoird Náisiúnta Staidrimh, déanfar foinsí inmheánacha sonraí is féidir a
chur ar fáil a rangú agus a chódú de réir mholtaí na Príomh-Oifige Staidrimh chun caighdeánú
agus comhlánú a fheabhsú, chun éascaíocht a dhéanamh d’anailisiú, agus chun a chinntiú go
mbaintear leas as poitéinseal na sonraí sin. D’fhonn oiriúnacht na sonraí a chinntiú agus d’fhonn
caighdeán agus anailísiú na sonraí a uasmhéadú chun críche beartais, déanfar inniúlacht na
foirne i dtaca le staitisticí a fhorbairt tuilleadh. Tá oiliúint leanúnach a chur ar an bhfoireann i
dtaca le scileanna anailíse beartais agus cúrsaí eile céime agus iarchéime ríthábhachtach
d’inniúlachtaí a fheabhsú sa réimse sin. Bainfear leas as an gcúnamh a bhíonn ar fáil ón bPríomh-
Oifig Staidrimh nuair is cuí sin. 

TEICNEOLAÍOCHTAÍ FAISNÉISE AGUS CUMARSÁIDE (ICT) AGUS AN TSOCHAÍ FAISNÉISE

Ceann de na tosaíochtaí a sonraíodh don eagaríocht sa Pháipéar Bán is ea an leas is fearr is
féidir a bhaint as ICT. Tá acmhainní suntasacha infheistithe againn i nuachóiriú an infrastruchtúir
ICT agus táimid ag leanúint ar aghaidh ag tógáil ar an mbonn maith teicneolaíochta sin. Tá
feidhmchláir mhóra i réimsí an airgeadais agus an riaracháin mar bhonn le go leor de na próisis
ghnó anois. Éileoidh tacaíocht agus forbairt na n-úsáidí sin agus úsáid ríthábhachtacha eile
acmhainní suntasacha airgeadais agus daonna i gcónaí.

Is tosaíocht don Roinn Cosanta í slándáil IT i gcónaí. Tá socruithe slándála curtha i bhfeidhm
againn inár líonraí agus inár gcórais i gcoitinne agus leanfaimid ar aghaidh ag cur leo sin sna trí
bliana amach romhainn. Ní mór cothromaíocht a bheith ann idir é sin agus an gá atá le
hinrochtain faisnéise de réir chlár oibre an Rialtais Leictreonaigh (e-Government), agus an gá atá
ann d’fheidhmchláir ghnó a úsáideann an gréasán domhanda agus dearadh an tsreafa oibre
amach anseo.

Ag teacht le moltaí an Ghrúpa Oibre faoi Bhainistíocht na Teicneolaíochta Faisnéise, tá Coiste
Stiúrtha IT sibhialta-míleata na Roinne dírithe ar an straitéis ICT a bheith ag teacht leis an ngnó
straitéiseach agus leis an ngnó ó lá go lá. Cuireann sé sin go mór le héifeachtacht eagraíochtúil
agus cothaíonn sé feasacht IT.

I mí an Aibreáin 2004, d’fhoilsigh an Rialtas an Dara Tuarascáil ar Dhul Chun Cinn i dtaca le
Plean Gnímh an Rialtais don tSochaí Faisnéise, New Connections. Thug sé sin cuntas ar an dul
chun cinn i roinnt réimsí tábhachtacha cosúil leis an mBonneagar Teileachumarsáide, an
Timpeallacht Dlí agus Rialála, ICT sa Rialtas agus Uilechuimsitheacht Leictreonach. Faoi dhualgas
oibre na cáipéise sin i dtaca le nuachóiriú, foilsíodh Plean Gnímh an Rialtais Leictreonaigh i mí na
Bealtaine 2002. Sainaithníonn sé gníomhaíochtaí sonracha an Rialtais Leictreonaigh cosúil leis an
Aireacht Leictreonach (e-Cabinet)(curtha i ngníomh anois), Soláthar Leictreonach, agus tionscadail
íocaíochta leictreonacha a sheachadfar de réir amscála na dtionscnamh rialtais láir. Tá an Roinn i
gceangal anois le VPN an Rialtais agus déanfaidh sé sin éascaíocht do chur-i-gcrích go leor
tionscnamh sna blianta amach romhainn, lena n-áirítear faisnéis bhainistíochta agus seachadh
seirbhísí via tairseach REACH, mar is cuí. Tá ionadaíocht ag an Roinn ag leibhéil áirithe ar ghúpaí
idir-rannacha a chothaíonn na tionscnaimh sin.

Tá líonra inmheánach na Roinne (Dnet) athdheartha le go mbeidh ar ár gcumas é a úsáid mar
láthair oibre idirghníomhach agus tacú le próisis ghnó ar an ngréasán domhanda amach anseo,
e.g. tacaíocht cabhairdheisce ar líne. Leanfar ar aghaidh leis an bhforbairt sin. Tá láithreán

gréasáin na Roinne www.defence.ie seolta, láithreán atá bunaithe ar shárchleachtas ó thaobh
dearaidh, saoráidí cuardaigh agus treoirlínte inrochtana. Meán iomlán idirghníomhach a bheidh
ann, e.g. le haghaidh fiosruithe Saorála Faisnéise, soláthar seirbhísí faisnéise agus saoráidí
cuardaigh. Is próiseas leanúnach é ábhar an láithreáin ghréasáin a choimeád cothrom le dáta
agus cruinn agus beifear in ann idirbhearta gnó a dhéanamh ar an láithreán gréasáin, de réir
thionscnaimh an Rialtais, ach forbairtí breise a dhéanamh air.

BAINISTÍOCHT MAOINE

Dúshlán mór atá, agus a bheidh i gcónaí, i mbainistiú ceart a dhéanamh ar phortfóilió maoine na
Roinne.

Ina leith sin, tá béim leagtha ar an gcomhairle agus an tacaíocht bheartais is fearr is féidir a chur
ar fáil don Aire maidir le bainistíocht maoine Cosanta agus a chinntiú go soláthrófar leibhéal cuí
sealúchais chun tacú le riachtanais chóiríochta, oiliúna agus oibríochtúla na bhFórsaí Cosanta.

Sa Ráiteas Straitéise roimhe seo, luadh go ndearna an Rialtas cinneadh go ndéanfaí scrúdú dian
ar an ngá atá le maoine lasmuigh de na beairicí agus na hionaid mhíleata sin in úsáid go buan
agus nach gcoinneofaí ach na cinn sin atá ag teastáil le haghaidh cuspóirí riachtanacha cosanta.
Tá Grúpa Oibre sibhialta-míleata bunaithe chun tabhairt faoin obair sin.

Tá beartas maidir le fáil réidh go céimniúil le háitribh do lánúin phósta á chur i bhfeidhm agus
táthar ag díol áitreabh atá suite lasmuigh de bheairicí leis na háitritheoirí. I gcás go bhfuiltear ag
coinneáil áitreabh do lánúin phósta, cinnteoidh athbhreithniú leanúnach ar chíosanna córas a
bheidh ag teacht níos fearr le luach margaidh na maoine sin.

Tá socruithe á ndéanamh trí Oifig Phríomh-Aturnae an Stáit chun tailte ag Beairicí Mac
Aodha i gCill Dara, Campa Bhaile Mhic Gormáin i gCo. na Mí agus suímh i Ionad Naomh
Bricín i mBaile Átha Cliath agus Dún Uí Choileáin i gCorcaigh a aistriú chuig na húdaráis
áitiúla chuí ar mhaithe le Tionscnamh Tithíochta Inacmhainne an Rialtais.

Roghnófar maoine eile lena ndiúscairt trína ndíol nó eile agus cuideoidh an fáltas, mar aon leis an
ioncam ón gclár reatha diúscartha beairicí, le maoiniú a dhéanamh ar chláir infheistíochta
trealaimh agus infrastruchtúir na bhFórsaí Cosanta. D’éirigh go maith leis an mbeartas sin agus
leanfar ar aghaidh leis sa tréimhse go dtí 2007.

Rinne tuarascáil Thascfhórsa an Churraigh roinnt moltaí i dtaca le bainistíocht agus forbairt
an Churraigh amach anseo ag féachaint do thábhacht mhór sheandálaíoch, chultúir,
chomhshaoil agus staire an cheantair. Mar chuid den phróiseas cur-i-ngníomh, tá cead
tugtha ag an Rialtas do dhréachtú a dhéanamh ar Bhille a dhéanfaidh foráil, inter alia, do
chomhlacht reachtúil a bhunú chun an Currach, cé is móite de Champa Míleata an
Churraigh, a bhainistiú. Táthar ag súil go ndéanfar an Bille a fhoilsiú faoi dheireadh 2005.
Ach an bille a bheith achtaithe, bunófar an comhlacht reachtúil nua.

Ag teacht le beartas an Rialtais agus leis an bPlean Náisiúnta Oidhreachta agus leis an
bPlean Náisiúnta Éagsúlachta, tá an Roinn agus na Fórsaí Cosanta tiomanta do
shárchleachtas a úsáid maidir le comhshaol nádúrtha agus acmhainní oidhreachta na
hÉireann a chosaint. Is é an príomhfhócas atá againn maidir le saincheisteanna comhshaoil
ná tailte cosanta a chaomhnú, truailliú a chosc, fuinneamh a chaomhnú, athchúrsáil agus

diúscairt dramhaíola, agus feabhsú an chomhshaoil i gcoitinne. Tá caomhnú, cosaint agus
athshlánú acmhainní nádúrtha agus muid i mbun riachtanais oiliúna agus oibríochtúla
Cosanta mar phríomh-shaincheisteanna.

CÚITEAMH UM CHAILLTEANAS ÉISTEACHTA AGUS ÁBHAIR GHAOLMHARA

Inár Ráitis Straitéise roimhe seo rinneamar tagairt don dúshlán mór a bhain le saincheist an
chaillteanais éisteachta. Tugann meastacháin reatha le fios go mbeidh an costas iomlán ar an
Státcheiste thart ar 300m., figiúr atá i bhfad níos ísle mar a measadh ar dtús. Léiríonn sé sin
rathúlacht ár straitéise leanúnaí maidir leis an gcostas ar an gcáiníocóir a laghdú agus ag an am
céanna cothromas a chinntiú don éilitheoir atá dáiríre.

Amhail an 31 Nollaig 2004, bhí 16,731 éileamh ar chaillteanas éisteachta faighte againn agus
dhéileálamar le 15,431 acu sin ag costas iomlán 278m. Is é an chloch is mó ar an bpaidrín
againn ná déileáil leis an 1,300 éileamh atá fágtha ar bhealach cothrom agus costéifeachtúil. In
2005, tá sé beartaithe aon éileamh um chaillteanas éisteachta a bheidh fágtha a tharmligean le
Gníomhaireacht Éileamh an Stáit (SCA). 

Maidir le héilimh nach mbaineann le caillteanas éisteachta, tá gach ceann acu sin seachas na
catagóirí cásanna seo a leanas tarmligthe leis an SCA i láthair na huaire:

éilimh a eascraíonn as dochar pearsanta a d’fhulaing comhalta na bhFórsaí Cosanta le linn
dualgais lasmuigh den Stát;

éilimh a dhéanann fostaithe Stáit arna n-eascairt as sáraithe líomhanta an Achta um
Chomhionannas Fostaíochta, 1998; agus

éilimh ina ndéantar tortanna seachas faillí a phléadáil e.g. clúmhilleadh.

Maidir le héilimh nár tarmligeadh leis an SCA, beimid ag iarraidh déileáil leis na héilimh sin chomh
tapa agus is féidir ag an gcostas is ísle is féidir.

Clár reachtaíochta agus clár simpliúcháin agus athchóiriúcháin

Forálann an tAcht Ombudsman (Óglaigh na hÉireann) 2004 sin do Ombudsman na bhFórsaí
Cosanta a bhunú a bheidh mar aonán iomlán neamhspleách ag a mbeidh cumhachtaí reachtúla
fiosrúcháin agus imscrúdúcháin, bunaithe ar chumhachtaí Ombudsman na Seirbhíse Poiblí, ach a
léireoidh imthosca agus éilimh na timpeallachta míleata. Táthar ag súil go mbunófar Oifig
Ombudsman na bhFórsaí Cosanta chomh luath agus is féidir.

Tá na hAchtanna Cosanta athluaite againn agus, faoi mar a luadh cheana, tá sé beartaithe againn
an reachtaíocht a bhaineann le Currach Chill Dara a thabhairt cothrom le dáta.

Go traidisiúnta, bhíodh earnáil na Cosanta an-rialaithe agus bhíodh formhór na saincheisteanna
míleata faoi rialú ag Rialacháin na bhFórsaí Cosanta arna ndéanamh ag an Aire Cosanta faoi na
hAchtanna Cosanta. Cé nach raibh aon tionchar aige sin, nó gur beag é, ar chúrsaí gnó nó ar an
bpobal, aithníodh go raibh gá le simpliú agus le hathchóiriú chun teacht le nuachóiriú leanúnach
na hearnála. Tá cuid mhaith den simpliú sin déanta ach leanfar ar aghaidh leis an bpróiseas sa
tréimhse amach romhainn agus beidh sé mar aidhm againn rialacháin a athscríobh agus a
nuachóiriú agus na próisis riaracháin a thabhairt le chéile.

SEIRBHÍS CUSTAIMÉIRÍ

Sa Roinn Cosanta creidimid go bhfuil dualgas orainn seirbhís a thabhairt do mhuintir na hÉireann
chomh maith agus atáimid in ann agus go bhfuil siad i dteideal ciaghdeáin arda, i dtéarmaí na
seirbhísí atá á gcur ar fáil againn agus an bealach a chuirfimid na seirbhísí sin ar fáil. Tá cruth
tugtha ag na luachanna seo do Ráitis Straitéise chomhleantacha na Roinne agus do phleananna
gnó bliantúla. Ar deireadh thiar thall, braitheann caighdeán ár seirbhíse do chustaiméirí ar an
gcaoi a gcuirimid iad sin ar fad i bhfeidhm ó lá go lá. 

I mí an Mheithimh 2004, ach suirbhé a bheith déanta ar chustaiméirí agus le rannpháirtíocht
daoine ar fud na Roinne, d’fhoilsíomar an tríú Plean Gnímh um Sheirbhís do Chustaiméirí (do
2004 go 2007) agus d’fhoilsíomar Cairt do Chustaiméirí den chéad uair. Luann siad sin go soiléir
chomh thiomanta is atáimid dár gcustaiméirí. Déanfaimid monatóireacht ar an dul chun cinn i
dtaca le cur-i-ngníomh na dtiomantas sa Chairt, agus déanfaimid tuairisciú ar an bpróiseas seo i
dTuarascálacha Bliantúla i ndiaidh a chéile, ag tosú leis an Tuarascáil Bliantúil do 2004.

AN CUSPÓIR COMHAIRLE AGUS TACAÍOCHTA BEARTAIS

Dílárú na Roinne go dtí an Droichead Nua Plean curtha i bhfeidhm faoi mar a aontaíodh

Dílárú Cheanncheathrú na bhFórsaí Cosanta
go dtí an Currach

Plean curtha i bhfeidhm faoi mar a aontaíodh

DÍLÁRÚ

Tacú le coincheapa agus struchtúir
chomhpháirtíochta agus IR do státseirbhísigh,
d’fhostaithe sibhialta agus do phearsanra míleata

Cuidiú le riachtanais chomhpháirithe agus
rannpháirtithe a bhaint amach

PMDS (sa cheathrú bliain dá fheidhmiú anois)

AN STRAITÉIS ACMHAINNÍ DAONNA (HR)
AGUS AN STRAITÉIS OILIÚNA AGUS
FORBARTHA 2004-2008

Cur i ngníomh leanúnach na Straitéisí Acmhainní
Daonna agus Oiliúna & Forbartha

PMDS a leathnú chun foireann Seirbhísí agus
Glantacháin a chumhdach

Faoi dheireadh 2005 

Aiseolas aníos a ghlacadh isteach san iomlán
i dtimthriall PMDS

Faoi dheireadh Mhárta 2006

Measúnú leanúnach ar PMDS trí Fhoireann
Tionscadail PMDS chomhpháirtíocht-bhunaithe

Tascanna measúnachta curtha i gcrích mar is gá

STRAITÉISÍ TÁSCAIRÍ FEIDHMÍOCHTA

COMHPHÁIRTÍOCHT AGUS C&A

Infheistíocht in Oiliúint agus i bhForbairt Infheistíocht coinnithe ag 4% de phárolla

Clár Oiliúna agus Forbartha Clár deartha agus curtha i ngníomh go bliantúil

Creidiúnú Feabhas trí Dhaoine Coinnithe

Creidiúnú ISO 9001:2000 Coinnithe

AN CUSPÓIR COMHAIRLE AGUS TACAÍOCHTA BEARTAIS

Sprioc 33% do phoist AP ag mná Sprioc bainte amach faoi lár 2005

COMHIONANNAS

Moltaí na tuarascála Response to the
Challenge of a Workplace a chur i bhfeidhm 

Cur-i-bhfeidhm iomlán

TUARASCÁIL DOYLE

Clár Bliantúil 2005

Clár Bliantúil 2006

Clár Bliantúil 2007

Cláir Bhliantúla tugtha chun críche de réir
shástacht an Choiste Iniúchóireachta agus an Ard-
Rúnaí

INIÚCHÓIREACHT INMHEÁNACH

Creat um Fhaisnéis Bhainistíochta

Cur-i-ngníomh iomlán Chéim 1 Iúil 2005 

Tús le cur-i-ngníomh Chéim 2 Q4 2005 

Clár Oiliúna MIF Tosú Eanáir 2005 críochnú lár 2006

SEIRBHÍSÍ BAINISTÍOCHTA AGUS BAINISTÍOCHT AIRGEADAIS

STRAITÉISÍ TÁSCAIRÍ FEIDHMÍOCHTA

Daoine atá faoi mhíchumas a fhostú Leanúint ar aghaidh ag baint sprioc 3% an
Rialtais amach nó á sárú

AN CUSPÓIR COMHAIRLE AGUS TACAÍOCHTA BEARTAIS

Údarás an Churraigh a bhunú Bille foilsithe faoi dheireadh 2005
An tÚdarás bunaithe tar éis achtú an Achta

BAINISTÍOCHT MAOINE

CAILLTEANAS ÉISTEACHTA AGUS ÉILIMH EILE

Cairt do Chustaiméirí agus Plean Gnímh um
Sheirbhís do Chustaiméirí 2004-2007 a chur i
ngníomh

A mhéid is a bhaintear spriocanna agus geallúintí
amach

SEIRBHÍS DO CHUSTAIMÉIRÍ

An tAcht Ombudsman (Óglaigh na hÉireann)
2004 a chur i bhfeidhm

Ombudsman ceaptha
Oifig bunaithe

Rialacháin na bhFórsaí Cosanta a shimpliú
agus a athchóiriú

Líon na rialachán athchóirithe agus simplithe de
réir an phlean cheadaithe

CLÁR REACHTAÍOCHTA, SIMPLIÚ AGUS ATHCHÓIRIÚ

STRAITÉISÍ TÁSCAIRÍ FEIDHMÍOCHTA

Soláthar Leictreonach (e-Procurement) Úsáid mhéadaithe

Soláthar Leictreonach a chomhtháthú le REACH Faoi dheireadh Mhárta 2006

Íocaíochtaí Leictreonacha (e-Payments) a chur chun cinn Úsáid uasmhéadaithe

ICT, SOCHAÍ NA FAISNÉISE AGUS AN RIALTAS LEICTREONACH

Díolacháin agus cíosanna a bhaineann le
hÁitribh do Lánúin Phósta

Líon díolta; athbhreithniú déanta ar chíosanna

Déileáil le héilimh go héifeachtach, go
cothrom agus ag an gcostas is lú ar an
Státchiste

Líon na n-éileamh tugtha chun críche in aghaidh
na bliana% na gcásanna atá cosanta go rathúil,
Líon agus costais in aghaidh an cháis Caiteachas
iomlán

Tíolacas maoine chun críche cuspóirí an
Tionscnaimh Tithíochta Inacmhainne

Tráthúlacht na freagartha do riachtanais na
Roinne Comhshaoil, Oidhreachta agus Rialtais
Áitiúil

Athbhreithniú ar an bportfóilió maoine Athbhreithniú tugtha chun críche faoi dheireadh
2005

Forbairt úsáidí gnó A mhéid is a fhreastalaítear ar riachtanais
bhainisteoirí gnó



RÉAMHRÁ

Baineann gnéithe tábhachtacha traseagraíochtúla le hobair na Roinne agus is minic a bhraitheann
rathúlacht an mhisin go géar, mar shampla, ar ionchuir agus comhoibriú Ranna agus
gníomhaireachtaí eile Stáit. Is amhlaidh a bhíonn uaireanta go mbraitheann rathúlacht misin i
Ranna agus i ngníomhaireachtaí eile ar ionchuir agus comhoibriú na Roinne Cosanta agus na
bhFórsaí Cosanta.

NUACHÓIRIÚ NA ROINNE COSANTA AGUS BAINISTÍOCHT LEANÚNACH NA ROINNE

Tá gaolmhaireachtaí oibre atá forbartha le Roinn an Taoisigh agus leis an Roinn Airgeadais mar
bhunchloch do go leor den rathúlacht sa phróiseas nuachóirithe sa Roinn Cosanta. Bhí tacaíocht
an dá Roinn maidir le athchothromú leithdháileadh acmhainní Cosanta agus forbairt clár trealaimh
agus infrastruchtúir an-tábhachtach. Tá sé i gceist againn leanúint ar aghaidh ag oibriú go dlúth
leis an dá Roinn maidir le nuachóiriú na Roinne Cosanta agus le cláir níos leithne nuachóirithe na
seirbhíse poiblí. 

SLÁNDÁIL NÁISIÚNTA AGUS IDIRNÁISIÚNTA

Agus muid ag déanamh cur síos ar shaincheisteanna slándála náisiúnta agus idirnáisiúnta thuas,
thugamar cuntas ar fhreagrachtaí cuí an Aire Cosanta, an Aire Gnóthaí Eachtracha, an Aire Dlí
agus Cirt, Comhionannais agus Athchóirithe Dlí agus an Gharda Síochána agus rinneamar tagairt
do ríthábhacht na struchtúr agus na socruithe atá i bhfeidhm faoi láthair ag leibhéal Rialtais, ag
leibhéal idir-Roinne agus ag leibhéal oibriúcháin idir an Garda Síochána agus na húdaráis mhíleata
maidir le pleanáil agus seachadadh comhtháite seirbhíse. D’éirigh go maith leis an socruithe sin ar
feadh tréimhse fhada agus déanfar iad a chothabháil.

Tá struchtúir an-éifeachtacha idirchaidrimh i bhfeidhm againn chomh maith leis an Roinn
Cumarsáide, Mara agus Acmhainní Nádúrtha atá freagrach as cosaint iascaireachta, i measc rudaí
eile. Tá ról nach beag ag an tSeirbhís Muirí agus ag an Aerchór sa réimse sin agus bhí forbairt
Comhaontuithe i dtaca le Leibhéal Seirbhíse agus struchtúir idirchaidrimh ríthábhachtach maidir le
pleanáil agus comhtháthú an tseachadta seirbhíse. Tá comhshocruithe den chineál céanna i
bhfeidhm leis an Roinn Dlí agus Cirt, Comhionannais agus Athchóirithe Dlí i dtaca le réimse
leathan na slándála imheánaí. Tá comhshocruithe i bhfeidhm, freisin, leis an Roinn Sláinte agus
Leanaí i dtaca le seirbhísí an aer-otharchairr.

Oibrímid go dlúth leis an Roinn Gnóthaí Eachtracha maidir le saincheisteanna AE agus NA agus go
háirithe maidir leis an gComhbheartas Eachtrach agus Slándála agus le Beartas Slándála agus
Cosanta na hEorpa. Sa Bhruiséil, is éard is Toscaireacht na hÉireann ar an gCoiste Polaitiúil agus
Slándála ná comhaltaí foirne ón Roinn Gnóthaí Eachtracha agus ón Roinn Cosanta, lena n-áirítear
comhaltaí foirne míleata. Tá cur chuige den chineál céanna i gceist maidir leis an PfP. Tá sé
tábhachtach do chothú leasanna na hÉireann comhshocruithe déthaobhacha a fhorbairt le
comhghleacaithe Cosanta laistigh de na struchtúir sin.

PLEANÁIL ÉIGEANDÁLA

Leanann Tascfhórsa an Rialtais um Pleanáil Éigeandála, atá faoi chathaoirleacht an Aire Cosanta,
agus an Grúpa Oibre Idir-Rannach um Pleanáil Éigeandála (IDWG) ar aghaidh ag cothú comhordú
ar fud gach Roinne Rialtais agus ar fud údarás poiblí leasmhar eile a bhaineann leis an bpróiseas
pleanála éigeandála. 

Réimse mór oibre don IDWG ba ea Treoir Straitéiseach um Pleanáil Éigeandála (SEPG) a eisíodh i
mí na Nollag 2004 agus leanann an obair sin ar aghaidh ó réamhstaidéar a rinneadh in 2003.
Cuimsíonn an SEPG réimsí cosúil le: 

Comhordú na Pleanála Éigeandála Náisiúnta

Róil an Rialtais sa Phleanáil Éigeandála

Measúnú Riosca, Pleanáil Leanúnachais Ghnó agus Bainistíocht Acmhainní

Cumarsáid – An Diminsean Poiblí

Oiliúint, Caighdeáin agus Bailíochtú

Maoirseacht agus Measúnacht na Pleanála Éigeandála

Diminsean Idirnáisiúnta na Pleanála Éigeandála

Is é aidhm an SEPG ná treoir straitéiseach a chur ar fáil do Ranna Rialtais agus d’údaráis phoiblí
leasmhara eile agus é mar chuspóir ag an treoir sin bainistiú éifeachtach an phróisis phleanála
éigeandála a bhaint amach. Rachaidh na coincheapa a chuimsíonn an cháipéis i bhfeidhm go
díreach ar an treoir a chuirfidh Ranna stiúrtha ar fáil do Ranna eile, d’údaráis phoiblí nó do
chomhlachtaí eile a thacaíonn lena gcuid oibre pleanála éigeandála. 

Eisíodh an chéad cháipéis SEPG le Ranna Rialtais i mí na Nollag 2004 agus beidh an cháipéis sin
ina fócas dá gcuid pleanála éigeandála straitéisí don tréimhse 2005 go 2007. Déanfar
athbhreithniú ar an gcáipéis go rialta agus sonrófar treoir bhreise is féidir leis an IDWG a fhorbairt.

CUR-I-NGNÍOMH AN RÁITIS STRAITÉISE

Táimid tiomanta don Ráiteas Straitéise seo a chur i ngníomh agus leanfaimid ar aghaidh ag
tuairisciú faoi dhun chun cinn go bliantúil don Aire de réir mar a éilítear faoin Acht um Bainistíocht
na Seirbhíse Poiblí agus na tuarascálacha sin a fhoilsiú.

Creidimid go bhfuil ár gcuid cuspóirí, straitéisí agus táscairí feidhmíochta fócasaithe ar thorthaí
agus go bhfuil siad sonrach sa chaoi is gur féidir a gcur i bhfeidhm a thomhas níos éasca agus
gníomh réititheach a dhéanamh, más gá. Tabharfar na cuspóirí, na straitéisí agus na táscairí sin
isteach inár bpróiseas leanúnach pleanála gnó, agus i measc na bpríomhghnéithe díobh tá
pleananna bliantúla gnó a ullmhú i gcomhairle le leasanna foirne, ceadú ag leibhéal an Ard-Rúnaí
nó Cheann na Foirne, monatóireacht agus athbhreithniú leanúnach ar dhul chun cinn, agus
tuairisciú rialta don Aire. Nuair is gá, is féidir déileáil le deacrachtaí a bhaineann le cur-i-ngníomh
an phlean ag leibhéal an Choiste Comhairligh Bhainistíochta nó an Choiste Bainistíochta Straitéisí
de réir mar is cuí.

Leanfar ar aghaidh ag dréachtadh pleananna bliantúla i bhfianaise measúnú leanúnach ar chúinsí
timpeallachta faoi mar a luaitear thuas agus i bhfianaise aon fhorbairtí ábhartha nó réamh-
mheasta ar na cúinsí sin.

CATAGÓIR AN CHAITEACHAIS

m %

Pá agus Liúntais PDF 466 61.4

Pá agus Liúntais d’Fhostaithe Sibhialta agus RDF 45 6.0

Trealamh Cosanta 35 4.6

An tAerchór: trealamh, breosla, cothabháil, etc. 40 5.3

An tSeirbhís Chabhlaigh: trealamh, breosla, cothabháil, etc. 10 1.3

Beairicí: caiteachas, deisiúcháin agus tailte a chothabháil 30 3.9

Foirgnimh - caipiteal 19 2.6

Iompar Míleata: feithiclí nua, breosla, deisiúcháin agus cothabháil. 15 1.9

Cúiteamh 14 1.8

Caiteachas eile míleata nach pá é 54 7.1

Buiséad riaracháin 22 2.9

ESDP, An Bord Cosanta Sibhialta, Cumann na Croise 
Deirge in Éirinn agus Coiste an Asgard 9 1.2

(Oll-)Iomlán 758 100%

Tabhair faoi deara: Baineann aon neamhréitigh le slánú uimhreacha

